
O‘ZBEKISTON – POKISTON: STRATEGIK SHERIKLIK MUNOSABATLARINI 
YANADA MUSTAHKAMLASH MASALALARI MUHOKAMA QILINDI

Oʻzbekiston Respublikasi Prezidenti Shavkat Mirziyoyev 5-fevral kuni davlat tashrifi bilan Islomobodga keldi.

Davomi 2-betda

Davomi 4-betdaDavomi 2-betdaDavomi 2-betda

HAR BIR TASHABBUS 
FAROVON HAYOT POYDEVORI

Inson qadrini ulugʻlash, xalq bilan ochiq muloqot, 
fuqarolarning davlat boshqaruvidagi ishtirokiga 
keng imkoniyat yaratish — zamonaviy demokratik 
jamiyatning muhim belgisi. Shu maʼnoda, 
Prezidentimizning Oliy Majlis va xalqimizga 
yoʻllaydigan har bir Murojaatnomasi xalq 
ishonchini mustahkamlashga qaratilgan dasturiy 
hujjat sifatida namoyon boʻlmoqda.

Mamlakatimizda soʻnggi yillardagi keng koʻlamli islohotlar bugun 
samarasini berib, ulkan marralarga erishilayotgani alohida eʼtiborga 
molik. Prezidentimizning Oliy Majlis va Oʻzbekiston xalqiga navbatdagi 
Murojaatnomasida 2025-yil yakunlari tahlil qilinib, kelgusidagi rejalar, 
maqsad-vazifalar belgilab berilar ekan, mamlakatimiz erishgan yutuqlar keng 
eʼtirof etildi. 

“O‘ZBEKISTON VA 
POKISTON BUYUK 
SIVILIZATSIYALAR 

ZAMINI, YAXSHI DO‘ST VA 
HAMKOR MAMLAKATLARDIR”

Alisher TOʻXTAYEV: 

— Suhbatimizni Oʻzbekiston — Pokiston munosabatlari tarixi 
va rivojlanish bosqichlari haqidagi fikrlaringiz bilan boshlasak.

— Oʻzbekiston va Pokistonni azaldan tarixiy, anʼanaviy doʻstlik 
rishtalari, din mushtarakligi, urf-odatlar va madaniy qadriyatlar 
oʻxshashligi kabi umumiy jihatlar bogʻlab turadi. Bu umumiylik 
soʻnggi yillarda yaqqol namoyon boʻldi va ikki davlat oʻrtasidagi 
ijtimoiy-iqtisodiy hamda madaniy-gumanitar hamkorlikning 
drayveriga aylandi.

Pokiston havo hududida oliy martabali 
mehmonning samolyotiga ushbu mamlakat 
Harbiy havo kuchlarining qiruvchi uchoqlari 
hamrohlik qildi.

“Nurxon” aeroportida davlatimiz rahbarini 
Pokiston Prezidenti Asif Ali Zardoriy, Bosh 
vazir Shahboz Sharif va boshqa rasmiy shaxslar 
kutib oldi.

Oʻzbekiston Prezidenti Islomobod shahriga 
kelgach, “Global sanoat va mudofaa yechimlari” 
kompaniyasining bosh qarorgohiga tashrif 
buyurib, Mudofaa kuchlari  Bosh qoʻmondoni 
— Qurolli Kuchlarning quruqlikdagi qoʻshinlari 
qoʻmondoni, feldmarshal Asim Munir bilan 
uchrashuv oʻtkazdi.

Oʻzbekiston bilan Pokiston oʻrtasidagi 
koʻp qirrali hamkorlik va strategik sheriklik 
munosabatlarini yanada rivojlantirishning 
asosiy jihatlari muhokama qilindi.

Harbiy va harbiy-texnik sohalardagi 
hamkorlikni kengaytirish, shuningdek, bugungi 
kunda xavfsizlikka tahdid solayotgan xavf-
xatarlarga qarshi kurashish boʻyicha saʼy-
harakatlarni muvofiqlashtirishga alohida eʼtibor 
qaratildi.

Ikki mamlakatning yetakchi mudofaa sanoati 
korxonalari oʻrtasidagi kooperatsiya aloqalarini 
faollashtirish, harbiy mutaxassislarni tayyorlash 
dasturlarini kengaytirish, tajriba almashish va 
qoʻshma oʻquv tadbirlarini oʻtkazish muhimligi 
taʼkidlandi.

Transport va logistika sohasida istiqbolli 
infratuzilmaviy loyihalarni amalga oshirishni 
jadallashtirish masalalari ham kun tartibida 
boʻldi.

Harbiy va harbiy-texnik hamkorlikni 
rivojlantirish boʻyicha alohida “yoʻl xaritasi”ni 
tayyorlash yuzasidan kelishuvga erishildi.

Oʻzbekiston Prezidenti uchrashuv yakunida 
“Global sanoat va mudofaa yechimlari” 
kompaniyasining ishlanmalari, jumladan, 
Pokistonning zamonaviy harbiy texnikasi va 
qurol-yarogʻ namunalari bilan tanishdi.

Davlatimiz rahbarini Islomobod shahrida 
ajratilgan qarorgohda Pokiston Islom 
Respublikasi Bosh vaziri oʻrinbosari, tashqi 
ishlar vaziri Isʼhoq Dor kutib oldi.

Shu yerda boʻlib oʻtgan uchrashuvda 
Isʼhoq Dor davlatimiz rahbariga oʻtkazilishi 
rejalashtirilgan ikki tomonlama tadbirlar kun 
tartibi haqida maʼlumot berdi.

Oʻzbekiston Prezidenti Bosh vazir 
oʻrinbosarini ushbu davlat tashrifini tashkil 
etishga qoʻshgan ulkan hissasini alohida qayd 
etdi.

Tashrif doirasida boʻlib oʻtadigan oliy 
darajadagi muzokaralar va Strategik hamkorlik 
kengashining birinchi yigʻilishi Oʻzbekiston 
— Pokiston strategik sheriklik munosabatlarini 
yangi amaliy mazmun bilan boyitishiga ishonch 
bildirildi.

Shundan soʻng Pokiston Bosh vazirining 
qarorgohida Oʻzbekiston Respublikasi Prezidentini 
rasmiy kutib olish marosimi boʻlib oʻtdi.

Oliy martabali mehmon sharafiga ikki 
mamlakatning davlat bayroqlari koʻtarildi va 
faxriy qorovul saf tortdi. Davlat madhiyalari 
yangradi.

Shavkat Mirziyoyev va Shahboz Sharif 
rasmiy delegatsiyalar aʼzolarini qutladilar.

Rasmiy kutib olish marosimidan soʻng 
Islomobod shahrida Oʻzbekiston Respublikasi 
Prezidenti Shavkat Mirziyoyev va Pokiston 
Islom Respublikasi Bosh vaziri Shahboz Sharif 
tor doirada muzokara hamda oliy darajadagi 
Strategik hamkorlik kengashining birinchi 
yigʻilishini oʻtkazdilar.

Davlatimiz rahbari uchrashuv avvalida 
Bosh vazirni yaqinlashib kelayotgan muqaddas 
Ramazon oyi va Pokiston kuni bayrami bilan 
tabrikladi.

Oliy darajada erishilgan kelishuvlarni amalga 
oshirish doirasida Oʻzbekiston — Pokiston 
strategik sheriklik va koʻp qirrali hamkorlik 
munosabatlarini yanada kengaytirish va 
mustahkamlashning amaliy jihatlari atroflicha 
muhokama qilindi.

Soʻnggi yillarda oʻzaro aloqalar faol tus 
olgani mamnuniyat bilan qayd etildi. Siyosiy 
muloqot mustahkamlanib, parlamentlararo va 
idoralararo almashinuvlar jadal rivojlanmoqda.

Oʻtgan yil yakunlariga koʻra oʻzaro savdo 
hajmi salkam 500 million dollarga yetdi. 
Oʻzbekistonda Pokiston kapitali ishtirokidagi 
230 ga yaqin korxona faoliyat yuritmoqda. Ikki 
mamlakat oʻrtasidagi aviaqatnovlar koʻpaydi. 
Banklararo korrespondentlik munosabatlari 
mustahkamlanmoqda.

Toʻqimachilik, farmatsevtika, kimyo, qishloq 
xoʻjaligi va boshqa sohalarda kooperatsiya 
loyihalari muvaffaqiyatli amalga oshirilmoqda.

Tomonlar ushbu tashrif arafasida oʻtkazilgan 
siyosiy maslahatlashuvlar va Hukumatlararo 
komissiya yigʻilishining natijalarini 
olqishladilar.

Tashrif doirasida Oʻzbekiston sanoat 
mahsulotlarining koʻrgazmasi oʻtkazilmoqda.

Ikki mamlakat tashqi ishlar vazirliklari 
Muvofiqlashtiruvchi qoʻmitasining birinchi 
yigʻilishini yaqin kunlarda Toshkentda oʻtkazish 
zarurligi taʼkidlandi.

Ishbilarmon doiralar oʻrtasida uzoq muddatli 
hamkorlik oʻrnatish maqsadida Oʻzbekiston — 
Pokiston Ishbilarmonlar kengashini tashkil etish 
yuzasidan kelishuvga erishildi.

Yaqin kelajakda oʻzaro tovar ayirboshlashni 
2 milliard dollarga yetkazish vazifasi qoʻyildi. 
Amaldagi Imtiyozli savdo bitimi doirasidagi 
mahsulotlar turini, shuningdek, Oʻzbekiston 
qishloq xoʻjaligi mahsulotlari uchun 
fitosanitariya ruxsatnomalari roʻyxatini yanada 
kengaytirish hamda Oʻzbekistonning Lahor va 
Karachidagi savdo uylaridan faol foydalanish 
toʻgʻrisida qarorlar qabul qilindi.

Tashrifga tayyorgarlik doirasida qishloq 
xoʻjaligi, elektrotexnika, geologiya, 
farmatsevtika, yengil sanoat, oziq-ovqat 
mahsulotlarini qayta ishlash va boshqa sohalarda 
qariyb 3,5 milliard dollarlik loyihalar portfeli 
shakllantirildi.

Transport va logistika aloqalarini 
rivojlantirishga alohida eʼtibor qaratildi. 
Transafgʻon temir yoʻli loyihasini amalga 
oshirishni jadallashtirish va “Pokiston — 
Xitoy — Qirgʻiziston — Oʻzbekiston” 
transport yoʻlagini rivojlantirish muhimligi 
taʼkidlandi.

Ikki mamlakat hududlarining oʻzaro 
aloqalari iqtisodiy hamkorlik rivojining asosiy 
drayverlaridan biri sifatida belgilandi.

Oʻzbekiston — Pokiston hududlararo 
forumini tashkil etishga kelishilib, uning 
birinchi uchrashuvini shu yil Xorazm viloyatida 
oʻtkazish taklifi bildirildi.

Ziyorat turizmi sohasida tizimli hamkorlikni 
yoʻlga qoʻyish masalalari alohida muhokama 
qilindi. Ikki mamlakat xalqlari oʻrtasidagi doʻstlikni 
mustahkamlash maqsadida joriy yilda Pokistonda 
Oʻzbekiston madaniyati haftaliklari va Oʻzbekiston 
kinosi kunlarini oʻtkazishga kelishib olindi.

Shuningdek, davlatimiz rahbari Boburiylar 
merosini targʻib qilish uchun Lahorda qoʻshma 
madaniyat markazini tashkil etishni taklif qildi.

Muzokaralar davomida xalqaro va 
mintaqaviy kun tartibidagi dolzarb masalalar 
yuzasidan fikr almashilib, koʻp tomonlama 
tuzilmalar doirasida yaqin hamkorlikni davom 
ettirishga qatʼiy intilish bildirildi.

Yakunda Shavkat Mirziyoyev Shahboz 
Sharifni javob tashrifi bilan Oʻzbekistonga 
kelishga taklif etdi.

Oliy darajadagi Strategik hamkorlik 
kengashining birinchi yigʻilishidan soʻng 
Oʻzbekiston Respublikasi Prezidenti Shavkat 
Mirziyoyev va Pokiston Islom Respublikasi Bosh 
vaziri Shahboz Sharif Qoʻshma deklaratsiyani 
imzoladilar.

Bundan tashqari, yetakchilar huzurida 
quyidagi ikki tomonlama hujjatlarni almashish 
marosimi boʻlib oʻtdi:

— Tashqi ishlar vazirliklari oʻrtasida 
2026-2028-yillarga moʻljallangan hamkorlik 
dasturi;

— Oʻzbekiston — Pokiston Ishbilarmonlik 
kengashini tashkil etish toʻgʻrisida bitim;

— Oʻzbekiston — Pokiston hududlararo 
forumini tashkil etish toʻgʻrisida shartnoma;

— Imtiyozli savdo toʻgʻrisidagi bitimga 
yangi tovarlar roʻyxatini kiritish haqida 
bayonnoma;

— Port xizmatlari va chegirmalar taqdim 
etish sohasidagi hamkorlik toʻgʻrisida bitim;

— Konchilik va geologiya sohasidagi 
hamkorlik toʻgʻrisida bitim;

— Qishloq xoʻjaligi sohasidagi hamkorlik 
toʻgʻrisida bitim;

— Qishloq xoʻjaligi tadqiqotlari va 
rivojlanish sohasidagi hamkorlik toʻgʻrisida 
bitim;

— Farmatsevtika mahsulotlarini nazorat 
qilish sohasidagi hamkorlik toʻgʻrisida bitim;

— Toʻqimachilik va tikuvchilik sanoatida 
hamkorlik toʻgʻrisida bitim;

— Raqamli va axborot texnologiyalari 
sohasidagi hamkorlik toʻgʻrisida bitim;

— Madaniyat sohasidagi hamkorlik 
toʻgʻrisida bitim;

— Buyuk Boburiylar sulolasining ilmiy-
maʼrifiy, madaniy va meʼmoriy merosini asrash, 
oʻrganish hamda keng targʻib qilish toʻgʻrisida 
bitim;

— Sport sohasidagi hamkorlik toʻgʻrisida 
bitim;

— Radiatsiya va yadro xavfsizligi sohasidagi 
hamkorlik toʻgʻrisida bitim;

— Ekologiya va tabiiy ofatlar sohasidagi 
hamkorlik toʻgʻrisida bitim;

— Favqulodda vaziyatlarni boshqarish 
sohasidagi hamkorlik toʻgʻrisida shartnoma;

Prezident Shavkat Mirziyoyevning 
Pokistonga davlat tashrifi arafasida 
Oʻzbekistonning Islomoboddagi elchisi Alisher 
Toʻxtayev “Dunyo” axborot agentligiga 
intervyu berib, ikki va koʻp tomonlama 
formatlar doirasidagi Oʻzbekiston — 
Pokiston hamkorligining bugungi holati, 
munosabatlarning ustuvor yoʻnalishlari va 
istiqbollari haqida fikr bildirdi.

Oʻzbekiston Respublikasi Prezidentining
Q A R O R I 

BUYUK DAVLAT ARBOBI VA SARKARDA, 
ILM-FAN, MADANIYAT VA SAN’AT HOMIYSI SOHIBQIRON 

AMIR TEMUR TAVALLUDINING 690 YILLIGINI 
KENG NISHONLASH TO‘G‘RISIDA

Buyuk davlat arbobi va sarkarda, Ikkinchi 
Uygʻonish davri — Temuriylar Renessansi 
bunyodkori Amir Temur milliy davlatchiligimiz 
va jahon tarixida beqiyos oʻrin tutadi.

Mustabid tuzum tomonidan nohaq 
qoralab  kelingan bu ulugʻ zotning muborak 
nomi va xotirasi mustaqillik yillarida tarixiy 
adolat asosida qayta tiklandi. Sohibqiron 
Amir Temur siymosi milliy davlatchiligimiz 
timsoliga aylanib, oʻzlikni anglash, anʼana va 
qadriyatlarimizni tiklash borasida xalqimizga 
ulkan maʼnaviy kuch bagʻishlab kelmoqda. 

Toshkent, Samarqand, Shahrisabz 
shaharlarida Amir Temur haykallari 
oʻrnatilgani, Temuriylar tarixi davlat muzeyi 
hamda Xalqaro Amir Temur jamoat fondining 
faoliyati yoʻlga qoʻyilgani, “Amir Temur” 
ordeni taʼsis qilingani, yurtimizdagi koʻplab 
koʻcha va xiyobonlarga ulugʻ ajdodimiz nomi 
berilganini alohida qayd etish lozim. 

Mamlakatimiz milliy rivojlanishning yangi 
bosqichi — Uchinchi Renessansga qadam 

qoʻyayotgan, hayotimizning barcha jabhalarida 
tub oʻzgarishlar yuz berayotgan bugungi kunda 
Sohibqiron Amir Temurning shaxsiyati, buyuk 
ajdodimizning bashariyat tarixi va Turon 
tamaddunidagi oʻrni hamda temuriylarning 
boy va betakror merosini chuqur oʻrganish, 
yurtimiz va chet ellarda keng ommalashtirish 
maqsadida qaror qilaman:

I. Maqsad 
1. Mazkur qarorning asosiy 

maqsadi buyuk ajdodimiz asos solgan 
Ikkinchi Uygʻonish davrining milliy va 
umuminsoniy mohiyati, yosh avlodni 
Yangi Oʻzbekiston bunyodkorlari etib 
tarbiyalash borasidagi ulkan oʻrni va 
taʼsirini inobatga olib, ushbu yoʻnalishda 
amalga oshirilayotgan tashkiliy-amaliy, 
ilmiy va maʼnaviy-maʼrifiy ishlarni yangi 
sifat bosqichiga koʻtarish hisoblanadi.

II. Tashkiliy va amaliy chora-tadbirlar
2.  Fanlar akademiyasi, Oʻzbekistondagi 

Islom sivilizatsiyasi markazi, Oliy taʼlim, fan 

va innovatsiyalar vazirligi, Madaniyat vazirligi, 
Mudofaa vazirligi, Respublika Maʼnaviyat 
va maʼrifat markazi hamda Xalqaro Amir 
Temur jamoat fondining quyidagi takliflari 
maʼqullansin:

a) joriy yilda Sohibqiron Amir Temur 
tavalludining 690 yilligini keng nishonlash;

b)  har yili aprel oyini “Amir Temur oyligi” 
deb eʼlon qilish va uning doirasida umumtaʼlim 
maktablari, oʻrta maxsus, kasb-hunar va oliy 
taʼlim muassasalari, harbiy qismlar va harbiy 
taʼlim muassasalari, korxona va tashkilotlar, 
mahallalarda temurshunos olimlar, yozuvchilar 
va sanʼatkorlar ishtirokida uchrashuvlar, 
badiiy-maʼrifiy tadbirlar uyushtirish.

3. Quyidagilarni nazarda tutuvchi 
temuriylar davri tarixini tizimli oʻrganish va 
ilmiy natijalarni keng targʻib etish boʻyicha 
2030-yilgacha moʻljallangan “yoʻl xaritasi” 
1-ilovaga muvofiq tasdiqlansin:

Tarixiy bogʻliqlik va mushtaraklik zamonaviy Oʻzbekiston va 
Pokiston munosabatlarini rivojlantirishda mustahkam poydevor boʻlib xizmat qilmoqda.

YANGI O‘ZBEKISTON

“O‘ZBEKISTON VA POKISTON BUYUK SIVILIZATSIYALAR 
ZAMINI, YAXSHI DO‘ST VA HAMKOR MAMLAKATLARDIR”

Alisher TOʻXTAYEV: 

Pokistonda oʻzbek madaniyati va turmush 
tarzining qator elementlarini uchratish mumkin. 
Pokiston hududi buyuk ajdodimiz, sarkarda 
va davlat arbobi Zahiriddin Muhammad 
Bobur tomonidan asos solingan Boburiylar 
davlati tarkibida boʻlgan. Boburiylar merosini 
Pokistonning koʻplab hududlarida, xususan, 
Lahor shahrida koʻrish mumkin. Ular 
tomonidan bunyod etilgan bogʻlar, qalʼalar, 
masjid va madrasalar, suv inshootlari Pokiston 
madaniyatining ajralmas qismiga aylanib ketgan. 
Pokiston xalqi ushbu meros bilan faxrlanadi va 
Boburiylarni yuksak qadrlaydi. Shu maʼnoda, 
tarixiy bogʻliqlik va mushtaraklik zamonaviy 
Oʻzbekiston va Pokiston munosabatlarini 
rivojlantirishda mustahkam poydevor boʻlib 
xizmat qilmoqda.

Oʻzbekiston geografik jihatdan Markaziy 
Osiyoning markazi boʻlib, mintaqadagi barcha 
davlatlar bilan umumiy chegaralarga ega.

Pokiston esa geografik jihatdan muhim 
logistika nuqtasida joylashgan. Bu mamlakat 
orqali Hind okeaniga chiqish imkonini beruvchi 
strategik ahamiyatga ega transport yoʻlaklari 
oʻtadi. Ushbu yoʻlaklar dunyodagi eng koʻp 
aholi yashaydigan mamlakatlar oʻrtasidagi 
transport aloqalari uchun muhim arteriyadir.

Bundan tashqari, Pokiston Janubiy Osiyoda 
markaziy geografik oʻrinni egallaydi. Bu borada 
Oʻzbekiston va Pokiston Markaziy va Janubiy 
Osiyo oʻrtasida oʻziga xos koʻprik vazifasini 
oʻtay oladi.

Yana bir jihatni taʼkidlamoqchiman: 
Oʻzbekiston ham, Pokiston ham buyuk 
sivilizatsiyalar zaminidir. Bizni oʻzaro bogʻlab 
turuvchi tarixiy ildizlar, oʻxshashliklar koʻp. 
Eng muhimi, biz bugun yaxshi doʻst va hamkor 
mamlakatlarmiz.

— Pokiston Oʻzbekiston mustaqilligini 
birinchilardan boʻlib tan olgan boʻlsa-da, 
ikki tomonlama munosabatlarda 2017-yildan 
keyin sezilarli faollashuv kuzatildi. Bu haqda 
nima deya olasiz?

— Haqiqatan, Pokiston 1992-yil 10-may kuni 
Oʻzbekiston mustaqilligini Janubiy Osiyoda 
birinchi boʻlib tan olgan davlatlardan. Joriy yil 
Oʻzbekiston va Pokiston oʻrtasida diplomatik 
munosabatlar oʻrnatilganiga 34 yil toʻladi.

Toʻgʻri, 2017-yilgacha boʻlgan davrda 
munosabatlar ancha kamtarona rivojlangan, 
ikki mamlakat mavjud salohiyatdan toʻliq 
foydalanmagan. Biroq Shavkat Mirziyoyev 
Oʻzbekiston Prezidenti etib saylanganidan soʻng 
Pokiston bilan munosabatlar ham qayta koʻrib 
chiqildi va barcha sohalarda hamkorlikni yangi 
bosqichga olib chiqish boʻyicha aniq chora-
tadbirlar belgilandi.

Boshlanishi 1-betda

— Korrupsiyaga qarshi kurashish sohasidagi 
hamkorlik toʻgʻrisida bitim;

— Giyohvandlik vositalari, psixotrop va yangi 
psixoaktiv moddalar va ularning prekursorlarining 
noqonuniy aylanishiga qarshi kurashish sohasidagi 
hamkorlik toʻgʻrisida bitim;

— Ozodlikdan mahrum etilgan shaxslarni jazoni 
oʻtashni davom ettirish uchun topshirish toʻgʻrisidagi 
kelishuv;

— Oʻzbekistondan Pokistonga isteʼmol qilish 
uchun yangi uzilgan olma, anjir, limon va achchiq 
qalampir eksporti uchun fitosanitariya talablari 
toʻgʻrisida bayonnoma;

— ikki mamlakat mudofaa vazirliklari oʻrtasida 
“yoʻl xaritasi”.

Shuningdek, Oʻzbekiston — Pokiston ekspertlar 
kengashini tashkil etish, Oʻzbekiston Iqtisodiyot 
va moliya vazirligi bilan Pokiston Sanoat va ishlab 
chiqarish vazirligi huzuridagi Kichik va oʻrta 
biznesni rivojlantirish boshqarmasi, Termiz shahri 
hokimligi va Peshovar shahri maʼmuriyati, Samarqand 
shahri hokimligi va Islomobod shahri maʼmuriyati, 
Oʻzbekiston Respublikasi Prezidenti huzuridagi 
Strategik va mintaqalararo tadqiqotlar instituti va 
Islomobod strategik tadqiqotlar instituti, Toshkent davlat 
sharqshunoslik universiteti va Peshovar universiteti 
oʻrtasida hamkorlik toʻgʻrisida bitimlar imzolandi.

Strategik hamkorlik kengashining birinchi 
yigʻilishi doirasida Oʻzbekiston Respublikasi 
Prezidenti Shavkat Mirziyoyevga Pokiston Milliy fan 
va texnologiyalar universitetining faxriy doktori va 
professori unvonlarini berish marosimi boʻlib oʻtdi.

Bosh vazir Shahboz Sharif davlatimiz rahbariga 
bu haqdagi tegishli sertifikatni topshirdi.

Ushbu unvonlar Oʻzbekiston yetakchisining 
ijtimoiy-iqtisodiy va taʼlim sohalaridagi islohotlar, 
mamlakatni izchil modernizatsiya qilish, fan va 
texnologiyalarni rivojlantirish, xalqaro hamkorlik 
hamda akademik aloqalarni mustahkamlashga 
qoʻshgan ulkan hissasi uchun berildi.

Marosimda Shavkat Mirziyoyev Pokiston 
Bosh vaziri, universitet rahbariyati va akademik 
hamjamiyatiga yuksak unvonlar uchun minnatdorlik 
bildirib, taʼlim sohasidagi aloqalarni yanada 
mustahkamlash va yuqori malakali mutaxassislarni 
birgalikda tayyorlash muhimligini taʼkidladi.

1991-yilda tashkil etilgan Milliy fan va 
texnologiyalar universiteti ilmiy izlanishlar va 
innovatsion faoliyat, magistr va doktorlarni 
tayyorlash hamda sanoat va iqtisodiyot ehtiyojlariga 
moʻljallangan amaliy tadqiqotlarni olib borish kabi 
yoʻnalishlarni oʻzida mujassam etgan.

Oʻzbekiston Prezidentining Pokistonga davlat 
tashrifi doirasidagi tadbirlarning navbatdagisi 
Islomoboddagi koʻchalardan biriga Toshkent 
va yangidan barpo etiladigan boqqa Zahiriddin 
Muhammad Bobur nomini berish marosimi boʻldi.

Bosh vazir Shahboz Sharif ushbu qaror ikki 
mamlakat oʻrtasidagi yaqin tarixiy va madaniy 
aloqalarni aks ettirishi hamda Oʻzbekiston — Pokiston 
koʻp qirrali sheriklik munosabatlarining strategik 
darajasini yana bir bor tasdiqlashini taʼkidladi.

Toshkent koʻchasi va buyuk ajdodimiz Zahiriddin 
Muhammad Bobur nomi bilan ataladigan yangi 
bogʻ xalqlarimiz oʻrtasidagi doʻstlik va mehr-oqibat 
rishtalarini yanada mustahkamlashga boʻlgan oʻzaro 
intilish qatʼiy ekanining yaqqol ramziga aylanishi 
alohida taʼkidlandi.

Oʻzbekiston Respublikasi Prezidenti Shavkat 
Mirziyoyev va Pokiston Bosh vaziri Shahboz Sharif 
Islomobod shahrida boʻlib oʻtgan Strategik hamkorlik 
kengashining birinchi yigʻilishi yakunlari boʻyicha 
ommaviy axborot vositalari vakillari uchun bayonot 
berdilar.

Mamlakatimiz yetakchisi soʻzining avvalida 
Pokistonga davlat tashrifi bilan kelish taklifi va 
oʻtkazilgan samarali muzokaralar uchun ushbu 
mamlakat hukumati rahbariga minnatdorlik bildirdi.

Jadal rivojlanayotgan Pokiston Oʻzbekistonning 
ishonchli strategik sherigi ekanligi alohida taʼkidlandi. 
Pokiston Bosh vaziri rahbarligida xalq farovonligini 
oshirish, iqtisodiy oʻsishni jadallashtirish va 
mamlakatning xalqaro mavqeini mustahkamlash 
borasida amalga oshirilayotgan keng koʻlamli 
islohotlar Oʻzbekistonni xursand qilayotgani aytildi.

Shuningdek, ushbu tashrif Oʻzbekiston — Pokiston 
strategik sheriklik munosabatlari oʻrnatilganining 
besh yilligida oʻtkazilayotgani mamnuniyat bilan 
qayd etildi.

Soʻnggi besh yilda oʻzaro savdo 2,5 baravarga, 
qoʻshma korxonalar va loyihalar soni esa qariyb 3 
baravarga oshdi. Yaqin kelajakda savdo aylanmasini 
2 milliard dollarga yetkazish maqsad qilib qoʻyildi. 
3,5 milliard dollarlik istiqbolli savdo va investitsiya 
bitimlarining portfeli shakllantirildi.

Muzokaralar yakunida Qoʻshma deklaratsiya va 
hamkorlikning ustuvor yoʻnalishlari boʻyicha 30 ga 
yaqin muhim hujjat imzolandi.

Mintaqaviy hamkorlikni izchil rivojlantirish orqali 
Markaziy va Janubiy Osiyoning oʻzaro bogʻliqligini 
birgalikda mustahkamlashga intilish qatʼiy ekani 
bildirildi. Xalqaro va mintaqaviy tashkilotlar 
doirasida oʻzaro qoʻllab-quvvatlashni davom 
ettirishga tayyorlik qayd etildi.

Oʻzbekiston Prezidenti Pokistonning 
mamlakatimizning Jahon savdo tashkilotiga aʼzo 
boʻlishini faol qoʻllab-quvvatlagani uchun minnatdorlik 
bildirdi. Pokistonning 2025-2026-yillarda BMT 
Xavfsizlik Kengashining muvaqqat aʼzosi sifatida 
tinchlik va xalqaro barqarorlikni taʼminlash borasidagi 
saʼy-harakatlariga yuqori baho berildi.

Farmatsevtika, toʻqimachilik, elektrotexnika, 
togʻ-kon va oziq-ovqat sanoati, qishloq xoʻjaligi 
sohalarida hamkorlikni kengaytirish boʻyicha 
kelishuvga erishildi. Transport va logistika aloqalarini 
rivojlantirish hamda biznes uchun qulay sharoitlar 
yaratishga alohida eʼtibor qaratildi.

Hududlararo hamkorlikni chuqurlashtirish 
maqsadida bu yil Oʻzbekistonda birinchi Hududlararo 
forumni oʻtkazishga qaror qilindi.

Bundan tashqari, birgalikda madaniyat haftaliklari 
va kinofestivallarni tashkil etish hamda buyuk 
mutafakkirlarning ilmiy-maʼrifiy merosini oʻrganish 
va ommalashtirish rejalashtirilmoqda.

Islomobod koʻchalaridan biriga Toshkent nomi 
berilgani uchun yana bir bor minnatdorlik bildirildi.

Prezidentimiz, oʻz navbatida, Pokiston poytaxtida 
buyuk davlat arbobi va shoir Zahiriddin Muhammad 
Bobur nomidagi bogʻni bunyod etish toʻgʻrisida 
qaror qabul qilinganini eʼlon qildi. Bu Pokiston 
xalqiga mamlakat mustaqilligi bayrami nishonlanishi 
arafasida munosib tuhfa boʻladi.

Mamlakatimiz yetakchisi Pokiston Milliy fan 
va texnologiyalar universitetining faxriy doktori va 
professori ilmiy unvonlari berilgani uchun Pokiston 
tomoniga alohida minnatdorlik bildirdi.

Shavkat Mirziyoyev nutqining yakunida barchani 
boʻlajak Pokiston kuni bayrami va yaqinlashib 
kelayotgan muborak Ramazon oyi bilan tabrikladi.

Oʻzbekiston Respublikasi Prezidenti Shavkat 
Mirziyoyevning Pokistonga   davlat tashrifi davom 
etmoqda.

 OʻzA 

Oliy darajadagi tashriflar chogʻida doʻstona 
munosabatlar va oʻzaro manfaatli hamkorlikni 
rivojlantirish uchun mustahkam poydevor 
yaratildi. Hukumatlararo qator hujjatlar 
imzolandi.

Soʻnggi yillarda ikki mamlakat oʻrtasidagi 
aloqalar sezilarli darajada mustahkamlandi. Oliy 
va yuqori darajadagi siyosiy muloqot faollashdi, 
savdo-iqtisodiy va madaniy-gumanitar 
hamkorlik kengaydi.

Shu oʻrinda 2022-yil 15-16-sentabr kunlari 
SHHT sammitida ishtirok etish uchun Pokiston 
Bosh vaziri Shahboz Sharif Samarqandga 
tashrif buyurganini taʼkidlash joiz. Ushbu 
tashrif doirasida Oʻzbekiston Prezidenti Shavkat 
Mirziyoyev bilan muzokaralar oʻtkazildi.

2025-yil Oʻzbekiston — Pokiston 
munosabatlari uchun alohida ahamiyatli 
boʻldi. Pokiston Bosh vaziri Shahboz Sharif 
25-26-fevral kunlari Oʻzbekistonga rasmiy 
tashrif bilan keldi. Bu tashrif ikki davlat 
oʻrtasidagi sheriklikni yangi bosqichga koʻtardi. 
Tomonlar imzolagan Koʻp qirrali hamkorlikni 
chuqurlashtirish toʻgʻrisidagi qoʻshma bayonot 
yaqin istiqboldagi ustuvor yoʻnalishlarni 
belgilab berdi.

— Oʻzbekiston — Pokiston 
munosabatlarida parlamentlararo muloqot 
va tashqi siyosat idoralari oʻrtasidagi 
hamkorlikning bugungi holatini qanday 
baholaysiz?

— Oʻzbekiston va Pokiston oʻrtasida 
parlamentlararo, vazirliklar, idoralar va 
tarmoqlar darajasidagi muloqotlar faollashgani 
va almashinuvlar samarali tus olganini alohida 
mamnuniyat bilan qayd etish kerak.

Xususan, Pokiston parlamenti Quyi 
palatasi va Senati rahbarlarining bir necha bor 
Oʻzbekistonga tashriflari tashkil etildi.

2025-yil sentabr oyida Oʻzbekiston Oliy 
Majlisi Qonunchilik palatasi Spikeri Nuriddin 

Ismoilov, dekabr oyida esa Oliy Majlis Senati 
Raisining birinchi oʻrinbosari Sodiq Safoyev 
boshchiligidagi delegatsiya Pokistonga tashrif 
buyurdi. Ikki davlat parlamentlari oʻrtasida 
tuzilgan doʻstlik guruhlari faoliyati ham 
jadallashmoqda.

Oʻzbekiston va Pokiston tashqi siyosat 
idoralari oʻrtasidagi ikki tomonlama siyosiy 
maslahatlashuvlar hamkorlikning muhim 
mexanizmi hisoblanadi. Xususan, siyosiy 
muloqotni qoʻllab-quvvatlash maqsadida ikki 
mamlakat tashqi siyosat idoralari 2025-yil 
fevral oyida Toshkent shahrida boʻlib oʻtgan 
ikki tomonlama siyosiy maslahatlashuvlarning 
sakkizinchi raundi, shuningdek, yirik xalqaro 
tadbirlar doirasidagi muloqot mexanizmlaridan 
samarali foydalanmoqda.

— Oʻzaro hamkorlikning muhim 
yoʻnalishlaridan biri savdo-iqtisodiy va 
investitsiyaviy sheriklikdir. Oʻzbekiston va 
Pokiston ushbu jabhada oʻz salohiyatidan 
toʻliq foydalanyaptimi?

— Pokiston Oʻzbekistonning Janubiy Osiyo 
davlatlari orasidagi muhim savdo sheriklaridan 
biriga aylanib bormoqda. Ikki tomonlama tovar 
ayirboshlash koʻrsatkichlari 2017-yildan buyon 
barqaror oʻsishni namoyon etmoqda.

Pokiston Oʻzbekistondan asosan dukkaklilar, 
ip-kalava, boshoqlilar, piyoz, yer yongʻoq va 
transport xizmatlarini  import qiladi. Oʻzbekiston 
esa dori-darmon, sitrus mevalar, kartoshka, 
toʻqimachilik mahsulotlari, sovun va boshqa 
mahsulotlarni sotib oladi.

Keyingi paytlarda pokistonlik investorlarning 
Oʻzbekistonga ishonchi tobora ortib bormoqda. 
Bugungi kunda Oʻzbekistonda Pokiston 
kapitali ishtirokidagi 176 ta qoʻshma korxona 
faoliyat yurityapti. Pokistonning “Novugen 
Pharma”, “Nurin Pharma”, “Hero Brands”, 
“Diamond Group” kabi yirik kompaniyalari 
bilan hamkorlikda, xususan, Sirdaryo, Toshkent, 
Namangan viloyatlari va Toshkent shahrida 
investitsiya loyihalari amalga oshirildi. 

Tarmoqlar kesimida korxonalarning asosiy 
qismi sanoat, xizmatlar va qishloq xoʻjaligi 
sohasiga toʻgʻri kelmoqda. Jumladan, sanoat 
ishlab chiqarish quvvatlari toʻqimachilik, kimyo, 
oziq-ovqat, charm sanoati va boshqalardan 
iborat.

2024-yil noyabr oyida Toshkent shahrida 
Savdo-iqtisodiy va ilmiy-texnikaviy hamkorlik 
boʻyicha Oʻzbekiston — Pokiston hukumatlararo 
komissiyasining 9-yigʻilishi boʻlib oʻtdi. 
Komissiyaning navbatdagi yigʻilishini 
Islomobod shahrida oʻtkazish rejalashtirilgan.

Tizimli saʼy-harakatlar natijasida soʻnggi 
sakkiz yilda ikki tomonlama savdo hajmlari 
dinamik oʻsish surʼatlarini koʻrsatmoqda, 

uning umumiy hajmi deyarli 12 baravar 
oshib, 2025-yil 1-dekabr holatida  434,3 
million AQSH dollarini tashkil etdi. Oliy 
darajadagi kelishuvlarga muvofiq, oʻzaro tovar 
ayirboshlash hajmini eng yaqin kelajakda 2 
milliard dollarga yetkazish boʻyicha qatʼiy 
choralar belgilab olingan.

Oʻzbekiston va Pokiston oʻrtasida oʻzaro 
savdoda eng qulay rejim oʻrnatilgan hamda 
Imtiyozli savdo toʻgʻrisidagi bitim imzolangan. 
Bitim bilan qator tovar pozitsiyalari uchun tarif 
imtiyozlari joriy etildi. Tomonlar ushbu bitim 
doirasida tovarlar nomenklaturasini kengaytirish 
boʻyicha doimiy muloqotda.

Sanoat kooperatsiyasi yoʻnalishidagi aloqalar 
ham jadal surʼatlarda rivojlanmoqda. Muntazam 
ravishda “Made in Uzbekistan” va “Made 
in Pakistan” sanoat mahsulotlari, “National 
Food Fest” oziq-ovqat koʻrgazmalari oʻtkazib 
kelinmoqda, biznes delegatsiyalarning oʻzaro 
tashriflari tashkil etilmoqda.

Oʻzbekistonlik mutaxassislar pokistonlik 
hamkorlar bilan birga Markaziy Osiyo 
va Pokiston oʻrtasida muqobil logistika 
yoʻnalishlarini rivojlantirish, xususan, 
Oʻzbekiston — Afgʻoniston — Pokiston  
oʻrtasida  transafgʻon temir yoʻlini qurish hamda 
ikki davlat hududida logistika markazlarini 
yaratish boʻyicha ishlarni davom ettiryapti.

Oʻzbekiston strategik joylashuvi, rivojlangan 
transport infratuzilmasi va qoʻshni davlatlar 
bilan mavjud erkin savdo shartnomalari tufayli 
Pokiston biznesi uchun 80 million aholiga ega 
Markaziy Osiyo bozoriga kirishda muhim 
darvoza vazifasini oʻtashi mumkin. Oʻz 
navbatida, Pokiston oʻzbek biznesining Janubiy 
Osiyo mamlakatlari bozorlarida ishtirokini 
kengaytirishda muhim koʻprik boʻlib xizmat 
qiladi.

— Oʻzbekistonning Pokiston bilan 
sayyohlik yoʻnalishidagi hamkorligi holatiga 
qanday baho berasiz, umuman olganda, 
pokistonliklarning Oʻzbekistonning boy 
merosiga yondashuvi qanday?

— Pokiston bilan hamkorlikda turli sohalar 
qatori turizmga ham alohida eʼtibor qaratamiz. 
Chunki Oʻzbekiston va Pokistonning turizm 
sohasidagi tajribasi juda jozibali va foydali. 
Oʻzbekiston pokistonliklar uchun jozibali 
sayyohlik yoʻnalishiga aylanib bormoqda.

Oʻzbekiston va Pokiston sayyohlar uchun 
soddalashtirilgan viza tartibini joriy etganini 
qayd etish muhim. Biz ikki mamlakat oʻrtasida 
sayyohlar almashinuvi oshishi, turoperatorlar, 
mehmonxona egalari, umuman, mazkur 
sohada ishlaydigan ishbilarmonlar oʻrtasidagi 
hamkorlikni yanada kengaytirish tarafdorimiz.

Oʻzbekiston ham, Pokiston ham turizmni 

rivojlantirish, sayyohlarni jalb etishda yuqori 
salohiyat va imkoniyatga ega. Oʻz davrida islom 
sivilizatsiyasi beshiklaridan boʻlgan Oʻzbekiston 
zamini qadimiy tarixiy obidalari va boy merosi 
bilan pokistonliklar uchun muhim ziyorat turizmi 
yoʻnalishiga aylangan. Oʻzbekiston ziyorat 
turizmi sohasidagi aloqalarni rivojlantirish 
nuqtayi nazaridan ham jozibadordir. 
Pokistonliklar Abu Rayhon Beruniy, Imom 
Buxoriy, Imom Termiziy, Bahouddin Naqshband 
va boshqa buyuk mutafakkirlarimiz merosiga 
hurmat bilan yondashadi.

Buxoro, Samarqand, Xiva, Shahrisabz 
va Toshkent kabi qadimiy shaharlarning 
noyob tarixiy yodgorliklari bilan bir qatorda 
yurtimizning boshqa hududlarida ham koʻplab 
ziyoratgohlar mavjud boʻlib, pokistonlik say
yohlar uchun qiziqarli boʻlishi mumkin. Shu 
nuqtayi nazardan, ikki davlat oʻrtasidagi 
transport aloqasi masalalari alohida eʼtiborga 
loyiq.

Pokiston Bosh vazirining Oʻzbekistonga 
tashrifi chogʻida erishilgan kelishuvlarga 
muvofiq, Toshkent va Islomobodni toʻgʻridan 
toʻgʻri bogʻlovchi aviaqatnovlar ochildi. 
“Uzbekistan Airways” milliy aviakompaniyasi 
tomonidan Toshkent — Islomobod va Toshkent 
— Lahor oʻrtasida haftasiga toʻrtta aviaqatnov 
amalga oshirilyapti. Bugungi kunga qadar ushbu 
aviaqatnovlar  xizmatidan  30 mingdan ortiq 
yoʻlovchi foydalandi. 2025-yilda Pokistonning 
salkam 17 ming fuqarosi Oʻzbekistonga 
sayyohlik maqsadida bordi.

Soha masʼullari sayyohlik mahsulotlari 
va xizmatlarini oʻzaro ommalashtirish, 
bu borada qoʻshma loyihalarni amalga 
oshirish imkoniyatlarimiz juda katta ekanini 
taʼkidlamoqda. Bir soʻz bilan aytganda, 
mamlakatlarimiz oʻrtasida turizm aloqalarini 
rivojlantirish kun tartibimizdagi muhim 
masalalardan biriga aylangan.

— Taʼlim, madaniy-maʼrifiy jabhalarda 
Oʻzbekiston — Pokiston munosabatlari 
haqidagi fikrlaringiz ham biz uchun muhim.

— Taʼlim ikki tomonlama hamkorlikning 
yana bir muhim sohasi boʻlib qolmoqda. Ikki 
mamlakat taʼlim va ilmiy muassasalari oʻrtasida 
samarali sheriklik munosabatlari oʻrnatilgan. 
Bugungi kunda ikki mingdan ortiq pokistonlik 
Oʻzbekiston oliy taʼlim muassasalarida 
tibbiyot, farmatsevtika, turizm, AKT va boshqa 
yoʻnalishlarda taʼlim olmoqda.

Ikki mamlakat universitetlari oʻrtasida 
almashinuv dasturlarini yoʻlga qoʻyish, 
tajriba almashish, grantlar ajratish, professor-
oʻqituvchilar malakasini oshirish boʻyicha turli 
seminar va treninglar tashkil etish ishlari davom 
etmoqda.

Pokistonda charm sanoati ancha rivojlangan. 
Ushbu jabhada malakali mutaxassislar 
tayyorlaydigan Gujranvala charm texnologiyalari 
instituti Oʻzbekiston fuqarolari uchun grant 
ajratishini maʼlum qilgan. Gujranvaladagi 
“GIFT University”da “Oʻzbekiston — Pokiston 
oʻsish darchasi” ochildi.

Toshkent davlat sharqshunoslik universitetida 
qariyb 75 yildan buyon urdu tili, adabiyoti 
va Pokiston tarixi boʻyicha kurslar oʻqitilib 
kelinayotgani ikki davlat oʻrtasidagi madaniy 
aloqalarni mustahkamlashda muhim ahamiyat 
kasb etyapti.

Pokistonda ham oʻzbek tili va tarixini 
oʻrganishga boʻlgan talab keskin oshdi, ushbu 
jabhada loyihalar jadal amalga oshirilyapti. 
Qoʻshma madaniy tadbirlar, festivallar, 
koʻrgazma va forumlar oʻtkazish muntazamlik 
kasb etgan.

2021-yil fevral oyida Panjob universitetida 
oʻzbek xalqining buyuk ajdodi hayoti va 
merosini oʻrganish maqsadida Bobur merosi 
markazi ochildi. Peshovar universitetida esa 
Alisher Navoiy nomidagi markaz tashkil etilgan. 
Markaz Pokistonda oʻzbek madaniyatini yanada 
ommalashtirishga yaqindan koʻmaklashyapti. 
Oʻzbekiston va Pokiston olimlari Boburiylar 
merosini birgalikda oʻrganishga katta qiziqish 
bildirmoqda. Bu borada biz Pokiston muslim 
instituti bilan birgalikda madaniy markaz tashkil 
etish ishlari ustida ishlayapmiz. Yana bir yangilik 
— yaqin kunlarda ikki mamlakat kinoijodkorlari 
hamkorligida tayyorlanayotgan, Zahiriddin 
Muhammad Bobur hayotiga bagʻishlangan film 
jamoatchilik eʼtiboriga taqdim etiladi.

2025-yilda Islomobodda Oʻzbekiston 
Prezidenti faoliyatiga bagʻishlangan uchta 
muhim kitob — Muhammad Abbos Xonning 
“Uzbekistan: The Third Renaissance — The 
Concept of the Future”, Mehmud ul-Hasan 
Xonning “Shavkat Mirziyoyev: Great Leader of 
Reforms and Regional Integration” va Qudratilla 
Rafiqov muallifligidagi “Yangi Oʻzbekiston: 
Shavkat Mirziyoyev yoʻli” asarlari keng 
jamoatchilikka taqdim etildi. Bu Pokiston ilmiy-
akademik doira vakillari orasida Oʻzbekistonga 
qiziqish ortayotganidan dalolat beradi. Oʻtgan 
yili dekabr oyida esa “Oʻzbekiston pokistonlik 
fotosuratchilar nigohida” fotokoʻrgazmasi 
tashkil etildi, milliy taomlar festivallari 
uyushtirilyapti.

— Soʻnggi savol, boʻlajak oliy darajadagi 
Oʻzbekiston — Pokiston sammiti va 
uning doirasida boʻlib oʻtadigan tadbirlar 
yakunlaridan nimalarni kutyapsiz?

— Ishonchim komilki, Oʻzbekiston Prezidenti 
Shavkat Mirziyoyevning Pokistonga tashrifi 
va oliy darajadagi muloqot mamlakatlarimiz 
oʻrtasidagi iliq va doʻstona munosabatlarni sifat 
jihatidan yangi bosqichga koʻtarishga hamda 
foydalanilmagan yuqori salohiyatga ega ikki 
tomonlama hamkorlikni faollashtirishga xizmat 
qiladi.

Tashrif doirasida qator hukumatlar
aro hujjatlar, shuningdek, savdo-iqtisodiy, 
investitsiyaviy va madaniy-gumanitar 
sohalardagi bitimlar imzolanishi kutilmoqda. 
Islomobod ikki mamlakat ishbilarmon 
doiralarining biznes forumi oʻtkazilishi uchun 
muhim maydonga aylanadi. Unda birgalikda 
amalga oshirish uchun bir qator istiqbolli 
loyihalarni muhokama qilish va kelishuvlarga 
erishish rejalashtirilgan.

Muxtasar aytganda, Prezidentimizning 
Pokistonga tashrifi siyosat, xavfsizlik, savdo, 
iqtisodiyot, investitsiyalar, transport aloqalari, 
turizm, taʼlim, innovatsiya, madaniyat va xalq 
diplomatiyasi sohalarida koʻp asrlik doʻstlik, 
oʻzaro ishonch va anglashuv poydevoriga 
asoslangan ikki tomonlama munosabatlarda 
yangi sahifa ochadi.

“Dunyo” AA
Islomobod shahri 

O‘ZBEKISTON – POKISTON: STRATEGIK 
SHERIKLIK MUNOSABATLARINI YANADA 

MUSTAHKAMLASH MASALALARI MUHOKAMA QILINDI
Boshlanishi 1-betda

a) joriy yil 9-10-aprel kunlari Oʻzbekistondagi Islom 
sivilizatsiyasi markazida “Amir Temur va temuriylar tamaddunining 
jahon tarixi va madaniyatidagi oʻrni va ahamiyati” mavzusida 
xalqaro ilmiy konferensiya oʻtkazish;

b) Amir Temur va temuriylar davri tarixi bilan bogʻliq turkum 
kitoblar, ilmiy va ilmiy-ommabop asarlarni tayyorlash va chop 
etish, shu jumladan: 

(i) “Temur tuzuklari” asarining ilmiy izohli matnini fors, arab, 
xitoy, ingliz, fransuz, ispan va rus tillarida chop etish;

(ii) “Temuriylar davrining 100 nodir qoʻlyozmasi”, 
“Temuriylar davrining 100 nodir durdonasi” kitob-
albomlarini yaratish;

v) temuriylar davriga oid, xorijiy davlatlarda saqlanayotgan asl 
yozma manbalar nusxalarini Oʻzbekistonga olib kelish;

g)  “Tirik tarix” loyihasi asosida suratga olingan, Amir Temur 
saltanatining Yevropa davlatlari bilan diplomatik va elchilik 
aloqalari yoritib berilgan tarixiy-badiiy va hujjatli filmlarni 
Ispaniya, Fransiya, Buyuk Britaniya kabi xorijiy mamlakatlarda 
namoyish etish;

d) Temuriylar davri manbalari elektron platformasini yaratish.
4. Oʻzbekistondagi Islom sivilizatsiyasi markazi  Fanlar 

akademiyasi, Respublika Maʼnaviyat va maʼrifat markazi hamda 
Tashqi ishlar vazirligi bilan birgalikda 2026-yil 1-martdan boshlab 
Amir Temur va temuriylarning jahon tamadduni rivojiga qoʻshgan 
hissasini keng targʻib qilish maqsadida “Buyuk temuriylar” 
atamasining xalqaro ilmiy istiloh sifatida joriy qilinishini taʼminlash 
uchun xorijiy davlatlarda “Buyuk temuriylar tarixi va madaniy 
merosi” mavzusida taqdimotlar, media tadbir va anjumanlar 
oʻtkazsin.

5. Sohibqiron Amir Temur tavalludining 690 yilligiga 
bagʻishlangan tadbirlarga tayyorgarlik koʻrish va ularni oʻtkazish 
boʻyicha tashkiliy qoʻmita (keyingi oʻrinlarda — Tashkiliy qoʻmita) 
tarkibi 2-ilovaga muvofiq tasdiqlansin.

6. Tashkiliy qoʻmita (A.Aripov):
a) Sohibqiron Amir Temur tavalludining 690 yilligiga 

bagʻishlangan tadbirlarni (keyingi oʻrinlarda — tadbirlar) oʻtkazish 
boʻyicha masʼul davlat organlari va tashkilotlar faoliyatini 
muvofiqlashtirib borsin, tashkiliy masalalarni tezkorlik bilan hal 
etsin;

b) tadbirlar boʻlib oʻtadigan hududlarni obodonlashtirish 
ishlarini, texnik va telekommunikatsiya uskunalari bilan 
jihozlanishini taʼminlasin;

v) Sohibqiron Amir Temur tavalludining 690 yilligiga 
bagʻishlangan pochta markalari va konvertlar, taqvimlar va 
koʻrgazmali axborot vositalari turkumini yaratish, esdalik, 
kumush va oltin yubiley tangalarini muomalaga chiqarishni 
taʼminlasin;	

g) tadbirlarda qatnashuvchi chet ellik mehmonlarning 
Oʻzbekistonga kelib-ketishi, ularga viza rasmiylashtirilishi, 
transport va tibbiy xizmat koʻrsatish masalalarini muvofiqlashtirsin;

d) tadbirlar boʻlib oʻtadigan hududlarda obyektlar va 
mehmonxona fondining tayyorligini taʼminlasin.

7. Toshkent shahar hokimligi 2026-yil yakuniga qadar Toshkent 
shahar mahalliy budjetining qoʻshimcha manbalari hisobidan 
dunyodagi mashhur muzeylarning eng ilgʻor tajribalarini qoʻllagan 
holda, Temuriylar tarixi davlat muzeyi binosini rekonstruksiya 
qilish, jihozlash, raqamlashtirish va yangi ekspozitsiyasini yaratish 
ishlarini amalga oshirsin.

III. Qaror ijrosini tashkil etish, taʼminlash va nazorat 
8. Tashqi ishlar vazirligi Fanlar akademiyasining buyurtmasiga 

asosan tadbirlarda ishtirok etuvchi chet ellik ishtirokchilar 
uchun Oʻzbekiston Respublikasiga kirish vizalarining konsullik 
va boshqa yigʻimlar undirilmasdan, zarur hollarda, I.Karimov 
nomidagi “Toshkent” xalqaro aeroportida belgilangan tartibda 
rasmiylashtirilishini taʼminlasin.

9. Oʻzbekiston Milliy teleradiokompaniyasi, Oʻzbekiston 
Milliy axborot agentligi, “Dunyo” axborot agentligi, Oʻzbekiston 
Jurnalistlar uyushmasi, Oʻzbekiston Milliy media birlashmasiga 
tadbirlarni ommaviy axborot vositalarida keng yoritib borish 
tavsiya etilsin. 

10. Ushbu qarorda nazarda tutilgan chora-tadbirlarni 
moliyalashtirish tegishli vazirlik, idora va tashkilotlarga ajratilgan 
budjet mablagʻlari, ularning byudjetdan tashqari mablagʻlari 
hamda qonunchilik hujjatlari bilan taqiqlanmagan boshqa manbalar 
hisobidan amalga oshirilishi belgilansin.

11. Ushbu qarorning ijrosini nazorat qilish Oʻzbekiston 
Respublikasi Bosh vaziri A.N.Aripov zimmasiga yuklansin.

Oʻzbekiston Respublikasi Prezidentining
Q A R O R I

BUYUK DAVLAT ARBOBI VA SARKARDA, 
ILM-FAN, MADANIYAT VA SAN’AT HOMIYSI 
SOHIBQIRON AMIR TEMUR TAVALLUDINING  

690 YILLIGINI KENG NISHONLASH TO‘G‘RISIDA

Oʻzbekiston Respublikasi 
           Prezidenti                 SH. MIRZIYOYEV

Toshkent shahri,
2026-yil 5-fevral

Boshlanishi 1-betda

2026-yil 6-fevral, 25-son

YANGI O‘ZBEKISTON

Buni quyidagi raqamlar ham yaqqol ifoda 
etadi. Yaʼni oʻtgan yil tariximizda birinchi marta 
yalpi ichki mahsulotimiz hajmi 145 milliard 
dollardan oshdi. 2025-yilda iqtisodiyotimizga 
jalb qilingan xorijiy investitsiyalar esa 43,1 
milliard dollarga yetdi. 

Yurtimizda oxirgi yillarda kambagʻallik 
darajasini 35 foizdan 5,8 foizgacha tushirishga 
erishildi. “Kambagʻallikdan farovonlik sari” 
dasturi va davlat dasturi doirasidagi keng 
qamrovli chora-tadbirlar natijasida oʻtgan yili 
5 million aholimiz daromadli boʻlib, ishsizlik 
darajasi 5,5 foizdan 4,9 foizga tushdi. Bu 
yoʻnalishda ishlar boshlanganida aholining 
uchdan bir qismi kambagʻallik chegarasida 
yashaganini eʼtiborga olsak, bugungi kunga 
kelib, bu jabhada erishilgan natijalarning 
salmogʻi qanchalik yuqori ekani namoyon 
boʻladi. 

Prezidentimiz Oliy Majlis va xalqimizga 
Murojaatnomasida bunday muhim yutuqlarni 
yanada koʻpaytirish, qanchalik ogʻir va 
murakkab boʻlmasin, oldimizga qoʻyilgan ezgu 
maqsad — har tomonlama rivojlangan yangi 
Oʻzbekistonni barpo etish yoʻlida islohotlar 

qatʼiy davom ettirilishini alohida taʼkidladi va 
tegishli vazifalar belgilab berildi.

Shu asosda “Mahallani rivojlantirish 
va jamiyatni yuksaltirish yili”da ustuvor 
yoʻnalishlar boʻyicha ishlab chiqilgan 
islohotlar dasturlari va Prezidentimizning 
“Oʻzbekiston — 2030” strategiyasini amalga 
oshirish boʻyicha davlat dasturi toʻgʻrisida”gi 
farmoni loyihasida muhim chora-tadbirlar 
oʻz aksini topdi. Hujjat loyihasi umumxalq 
muhokamasiga qoʻyilib, olimlar, ekspertlar, 
keng jamoatchilik va xalqimiz tomonidan 
chuqur oʻrganildi, uni yanada takomillashtirish 
boʻyicha koʻplab taklif hamda tashabbuslar 
bildirildi. 

Joriy yilga moʻljallangan davlat dasturida 
jamiyatimizni yanada ravnaq toptirish, turli 
sohalarni modernizatsiya qilish borasida ilgari 
surilgan chora-tadbirlar nimalardan iborat? 
Ularning oʻz vaqtida hayotga tatbiq etilishi 
jamiyat taraqqiyotini yanada yuksaltirishda 
qanday ahamiyat kasb etadi? Tegishli davlat 
tashkilotlari masʼul xodimlari, ilm-fan va tahlil 
markazlari ekspertlarining shu xususdagi fikrlari 
bilan qiziqdik.

* * *
Mahallani rivojlantirish va jamiyatni yuksaltirish maqsadida belgilanayotgan chora-

tadbirlarning koʻlami keng, qamrovi katta. Bu jarayonda hududlar infratuzilmasini yaxshilash, 
mahallalarga yangi Oʻzbekiston qiyofasini olib kirish, soha va tarmoqlarni texnologik va 
innovatsion oʻsish modeliga oʻtkazish, kasblarni rivojlantirish, yangi mehnat bozori arxitekturasini 
yaratish, ekologik muvozanatni yaxshilash va boshqa yoʻnalishlarda ustuvor maqsad va vazifalar 
belgilangan. Bu xayrli ishlarning oʻz muddatida bajarilishi har bir insonga oʻz salohiyatini 
yuzaga chiqarishi uchun munosib sharoit yaratish, barqaror iqtisodiy oʻsish orqali el farovonligini 
oshirish, mamlakatimizning iqtisodiy qudratini yuksaltirishda muhim omil boʻlishi shubhasiz.

“Yangi Oʻzbekiston” muxbiri
Bahor XIDIROVA tayyorladi.

Mamlakatimizda ijtimoiy xizmat va 
yordamlarni taqdim etish, aholini qoʻllab-
quvvatlash tizimi bosqichma-bosqich 
yangilanmoqda. Bu jarayonda faqat moddiy 
yordam bilan cheklanib qolmasdan, aholining 
turli qatlamlari uchun kompleks xizmatlar 
koʻrsatishga alohida eʼtibor qaratilyapti. Ijtimoiy 
ish amaliyotida muammoni qayd etish emas, 
balki inson va oilaning mustaqil hayot kechirish 
salohiyatini tiklash asosiy maqsadga aylandi. 

Oʻtgan yil ushbu yoʻnalishda 7,4 milliondan 
ortiq murojaat qabul qilinib, surdotarjimon 
xizmati orqali 5,3 ming fuqaroga xizmat 
koʻrsatildi. Shuningdek, joylarda oʻtkazilgan 
262 ta kouching mashgʻuloti natijasida 19,2 
ming aholi ijtimoiy xizmatlar haqida batafsil 
maʼlumot olish imkoniyatiga ega boʻldi. 

2026-yilning “Mahallani rivojlantirish va 
jamiyatni yuksaltirish yili” deb eʼlon qilinishi 
bu jabhadagi ishlar rivojida muhim istiqbollarni 
ochmoqda. Zero, mahalla xalqimizga eng 
yaqin boʻgʻin sifatida aholi bilan muloqotni 
kuchaytirish, koʻmak va yordamga muhtojlarni 
qoʻllab-quvvatlashda eng samarali institutdir. 

Shu nuqtayi nazardan, joriy yilgi davlat 
dasturining ustuvor yoʻnalishlaridan biri ijtimoiy 
himoya sohasiga bagʻishlangani ehtiyojmand 
qatlamlarni qoʻllab-quvvatlash, ijtimoiy 
xizmatlarni rivojlantirish hamda mahalla 
darajasida manzilli yordam mexanizmlarini 
kuchaytirishda muhim omil boʻladi. Mazkur 
maqsadlarga erishishda jamoatchilik 
ishtirokining oʻrni beqiyosdir. 

Jumladan, bolalarni himoya qilish va 
zoʻravonlikning oldini olish sohasida davlat 

Davlat va jamiyat oʻrtasida ochiq muloqotni 
yoʻlga qoʻyish, jamoatchilik nazoratini 
kuchaytirish va ijtimoiy sheriklikni rivojlantirish 
orqali davlat boshqaruvi samaradorligini oshirish 
yurtimizdagi islohotlarning muhim yoʻnalishiga 
aylandi. Bu jarayonda fuqarolik jamiyati 
institutlari nafaqat ijtimoiy muammolarni hal 
etish, balki davlat siyosatida ham muhim hamkor 
sifatida maydonga chiqmoqda. 

Shu bois, soʻnggi yillarda nodavlat notijorat 
tashkilotlar faoliyati tubdan takomillashtirilyapti. 
Yangi tahrirdagi Konstitutsiyamizga fuqarolik 
jamiyati institutlariga bagʻishlangan alohida 
bob kiritilib, jumladan, jamoat birlashmalari 
va boshqa nodavlat notijorat tashkilotlar, 
fuqarolarning oʻzini oʻzi boshqarish organlari, 
ommaviy axborot vositalari fuqarolik 
jamiyatining asosini tashkil etishi mustahkamlab 
qoʻyildi.

Sohaga oid qator meʼyoriy-huquqiy 
hujjatlar ham qabul qilindi. Xususan, 2025-yil 
21-avgustdagi “Oʻzbekiston Respublikasining 
ayrim qonun hujjatlariga qoʻshimcha va 
oʻzgartirishlar kiritish toʻgʻrisida”gi qonun 
bilan fuqarolik jamiyati institutlari faoliyatiga 
daxldor 10 ta qonunga oʻzgartirish va 
qoʻshimchalar kiritildi. “Oʻzbekiston — 2030” 
strategiyasi, 2021-2025-yillarda fuqarolik 
jamiyatini rivojlantirish konsepsiyasi, 
Prezidentimizning “Fuqarolik jamiyati 
institutlarini davlat tomonidan qoʻllab-
quvvatlash tizimini yanada takomillashtirish 
chora-tadbirlari toʻgʻrisida”gi farmoni erkin 
va kuchli fuqarolik jamiyatini shakllantirish 
borasida keng koʻlamli  islohotlar amalga 
oshirilishiga xizmat qilmoqda.

Joriy yilga moʻljallangan davlat dasturida 
bu jabhadagi ishlarni yanada kengaytirish va 
yangi bosqichga koʻtarish bilan bogʻliq ustuvor 
vazifalar belgilanmoqda. Mazkur strategik 
hujjat doirasida nazarda tutilgan chora-tadbirlar 
fuqarolik jamiyatini faqat kuzatuvchi emas, 
balki davlat boshqaruvida masʼuliyatli hamkor, 

Fuqarolik jamiyatini rivojlantirish boʻyicha 
mintaqaviy tajriba markazi

ijtimoiy xizmatlar koʻrsatuvchi, jamoatchilik 
manfaatlarini ifodalovchi va ijtimoiy 
muammolar yechimida amaliy ishtirok etuvchi 
kuch sifatida shakllantirishga qaratilgan. 

Ushbu vazifalar fuqarolik jamiyati 
institutlarining tashkiliy, moliyaviy va kadrlar 
salohiyatini mustahkamlash, faoliyatida 
shaffoflik va hisobdorlikni oshirish, davlat — 
jamiyat — biznes oʻrtasida barqaror hamkorlik 
modelini yaratishni nazarda tutadi. Fuqarolik 
jamiyatini rivojlantirishni umumiy shiorlar 
doirasida emas, balki aniq mexanizm va amaliy 
chora-tadbirlar orqali taʼminlash ustuvor maqsad 
etib belgilangan. Shu maqsadda fuqarolik 
jamiyati institutlari oʻrtasida tizimli muloqot 
muhitini shakllantirish hamda ijtimoiy-siyosiy 
jarayonlardagi faolligini oshirish borasida qator 
loyihalar amalga oshiriladi. Xususan, davlat 
organlari, NNTlar, OAV va xalqaro tashkilotlar 
oʻrtasida ochiq muloqot platformasini yaratish 
maqsadida fuqarolik jamiyati haftaligi 
oʻtkaziladi.

Shu yil BMT Bosh assambleyasi tomonidan 
taʼsis etilgan “Xalqaro demokratiya kuni” 
munosabati bilan Samarqand shahrida Markaziy 
Osiyo fuqarolik jamiyati forumini tashkil etish 
koʻzda tutilgan. Forum doirasida ijtimoiy va 
ekologik muammolar, davlat boshqaruvida 
fuqarolik jamiyati ishtiroki hamda ochiq 
boshqaruv masalalari muhokama qilinishi 
mintaqada ushbu jabhada hamkorlikning yangi 
bosqichini boshlab beradi. 

NNTlarning davlat boshqaruvidagi ishtirokini 
davlat ijtimoiy buyurtmasi va autsorsing 
mexanizmlari orqali kengaytirish ham muhim 
vazifa. Bu ularning tizimli asosda ijtimoiy 
xizmatlar koʻrsatishini taʼminlaydi hamda 
institutsional barqarorligini mustahkamlaydi. 
Shu bilan birga, autsorsingga oʻtkaziladigan 
davlat funksiyalari roʻyxatini shakllantirish 
davlat boshqaruvida samaradorlikni oshirishga 
xizmat qiladi. Ayrim ijtimoiy xizmatlar, 
jamoatchilik bilan ishlash, monitoring va 
tahlil kabi vazifalarni NNTlarga bosqichma-
bosqich oʻtkazish davlat organlarining ortiqcha 
yuklamasini kamaytiradi.

Bugungi kunda yurtimizning turli 
hududlarida koʻplab nodavlat tashkilotlar 
faoliyat yuritmoqda. Islohotlarda ularning 
ishtirokini yanada kuchaytirish muhim vazifa 
boʻlib qolmoqda. Shu maqsadda Xalq deputatlari 
mahalliy kengashlari huzurida fuqarolik jamiyati 
institutlarining doimiy vakili (maslahatchi) 

institutini joriy etish koʻzda tutilgan. Bu qabul 
qilinadigan huquqiy hujjatlar hududlardagi 
dolzarb masalalarni aks ettirishi va xalqimizning 
manfaatlariga xizmat qilishiga zamin yaratadi. 
Qolaversa, mahalliy darajada davlat hokimiyati 
va fuqarolik jamiyati oʻrtasida muloqot yanada 
kengayadi. 

Davlat — jamiyat — biznes oʻrtasidagi 
hamkorlikni institutsionallashtirishga qaratilgan 
ishlar ham nodavlat notijorat tashkilotlarni 
moliyaviy qoʻllab-quvvatlayotgan tadbirkorlik 
subyektlariga soliq imtiyozlari berish orqali 
hamkorlikni ragʻbatlantiradi. Mazkur mexanizm 
biznesni ijtimoiy loyihalarga tizimli jalb 
etish, xayriya va ijtimoiy sheriklikni barqaror 
amaliyotga aylantirish hamda fuqarolik 
jamiyatining moliyaviy mustaqilligini oshirishga 
xizmat qiladi.

Bir soʻz bilan aytganda, NNTlar 
faoliyatini rivojlantirish bilan bogʻliq 
davlat dasturida nazarda tutilgan maqsad va 
vazifalar Oʻzbekistonda fuqarolik jamiyatini 
rivojlantirishga qaratilgan kompleks, tizimli 
islohotlar majmuasidir. Ushbu chora-tadbirlar 
fuqarolik jamiyatini davlat siyosatining 
faol subyektiga aylantirish, uning davlat 
boshqaruvidagi ishtirokini huquqiy, institutsional 
va moliyaviy jihatdan mustahkamlashga xizmat 
qiladi. Natijada davlat va jamiyat oʻrtasida 
ochiq hamda barqaror muloqot mexanizmi 
shakllanadi. Nodavlat notijorat tashkilotlarning 
kasbiy va institutsional salohiyati oshadi, 
jamoatchilik nazorati va ijtimoiy sheriklik yangi 
bosqichga koʻtariladi. Eng muhimi, bunday 
izchil chora-tadbirlar Oʻzbekiston fuqarolik 
jamiyatini rivojlantirish boʻyicha mintaqaviy 
tajriba markaziga aylanishiga zamin yaratadi.

Azamat PARDAYEV,
Demokratik jarayonlarni tahlil qilish 

markazi direktori

Mamlakatimizda ekologiya, atrof-muhitni 
muhofaza qilishga davlat siyosatining eng 
muhim ustuvor vazifalaridan biri sifatida 
alohida eʼtibor qaratilmoqda. Soʻnggi yillarda 
bu jabhada amalga oshirilayotgan keng 
koʻlamli chora-tadbirlar barqaror rivojlanishga 
erishishda oʻz samarasini beryapti. 

Oʻtgan yili yer, suv, havo musaffoligini 
taʼminlash, tabiiy muvozanatni asrash borasida 
muayyan natijalarga erishildi. Jumladan, 
atmosfera, yer va suv resurslari hamda atrof-
muhitni monitoring qilish ishlari natijasida 73 
ta sanoat korxonasidagi chang-gaz tozalash 
uskunalari modernizatsiya qilindi. Yangi 
ochilayotgan qator sanoat korxonalarida chang-
gaz tozalash uskunalari oʻrnatilishi hisobiga 
atmosfera havosiga 1,5 ming tonnadan ortiq 
ifloslantiruvchi moddalar tashlanishining oldi 
olindi.

Havoni ifloslantirishda ulushi nisbatan 
yuqori boʻlgan avtotransport vositalarining 
holati ham doimiy kuzatuvga olingan. Shu 
maqsadda ikki bosqichda “Toza havo” oyligi 
oʻtkazilyapti. Oʻtgan yili bu yoʻnalishda yetti 
yuz mingdan koʻproq avtotransport vositasi 
ekologik nazoratdan oʻtkazilib, aniqlangan 
nosozliklar bartaraf etildi. Bu tadbir ham 
havoga ifloslantiruvchi moddalar chiqarilishini 
kamaytirishda oʻz samarasini bermoqda.

“Yashil makon” umummilliy loyihasi 
doirasida 137 milliondan ortiq koʻchat ekilishi, 
oʻrmon maydonlarining 4,7 million gektarga 
yetkazilishi, Orolboʻyida 145 ming gektardan 
ziyod maydonda oʻrmon barpo etilishi 
choʻllashish jarayonini sekinlashtirib, iqlimni 
yumshatish va bioxilma-xillikni saqlashga 
xizmat qilmoqda. Bu ishlar nafaqat tabiatni 
tiklash, balki aholining sogʻligʻi, toza havo va 
suv bilan taʼminlanishini yaxshilashga ham 
qaratilgan.

Prezidentimiz Oliy Majlis va xalqimizga 
Murojaatnomasida atrof-muhitni muhofazalash 
va barqaror rivojlanishga erishishga 
yoʻnaltirilgan chora-tadbirlarga ham alohida 
toʻxtalib, bu jabhadagi ishlar izchil davom 
ettirilishi va yanada yangi bosqichga 
koʻtarilishini taʼkidladi. Joriy yilgi davlat 
dasturida bu borada muhim vazifalar oʻz aksini 
topmoqda. Jumladan, mahallani rivojlantirish 
va jamiyatni yuksaltirish borasidagi ustuvor 
vazifalarni hayotga tatbiq etish maqsadida 
ishlab chiqilgan islohotlar dasturlaridan biri 
aynan ekologiya va atrof-muhit muhofazasi 
bilan bogʻliq ishlarni samarali tashkil etishga 
yoʻnaltirilgani ayni muddao boʻldi.

Bu jarayonda, avvalo, havo sofligini 
taʼminlash maqsadida ekologik toza 
avtomobillardan foydalanish ragʻbatlantiriladi. 
Shu bilan birga, atmosferaga zararli moddalar 
chiqarilishining oldini olish maqsadida sanoat 

korxonalari modernizatsiya qilinadi. Shu 
maqsadda yirik korxonalarga filtr, tozalash 
inshooti va havoga chiqariladigan zararli 
moddalarni monitoring qilish stansiyasini 
oʻrnatish uchun kredit liniyalarini ochish 
koʻzda tutilgan.

Toshkent shahri atrofida joylashgan 
issiqxonalarni filtr bilan taʼminlash maqsadida 
bunday vositalarni oʻrnatish xarajatlarining 50 
foizigacha qismini qoplab berish amaliyoti joriy 
etiladi. Qolaversa, bu sohada tadbirkorlarni 
keng qoʻllab-quvvatlash va faoliyatini 
rivojlantirishga koʻmaklashish maqsadida 
agroklasterlar tashkil qilinadi. Uning tarkibiga 
oʻtgan issiqxonalarga subsidiya taqdim etish 
amaliyoti yoʻlga qoʻyiladi. Agroklasterlarda 
issiqxonalar markazlashgan qozonxonalar 
orqali isitiladi.

Davlat dasturida belgilangan yana bir muhim 
vazifa chang-toʻzonlar tez-tez sodir boʻladigan 
hududlarda aholi salomatligini asrash uchun 
zarur tadbirlarni amalga oshirishdir. Shu 

maqsadda shaharlarda tabiiy shamol aylanishini 
kuchaytirishga qaratilgan tadqiqotlar oʻtkazilib, 
aholi uchun ekologik qulay yashash sharoitini 
yaratish choralari koʻriladi. Bundan tashqari, 
suv tejaydigan texnologiyalarni joriy qilish 
boʻyicha keng qamrovli ishlar koʻzda tutilgan.

Markaziy Osiyo atrof-muhit va iqlim 
oʻzgarishlarini oʻrganish universiteti (Green 
University) huzurida atrof-muhit ifloslanishini 
oʻrganish uchun maxsus laboratoriya tashkil 
qilinadi. Havo, suv va tuproq ifloslanishini 
chuqur oʻrganish asosida ilmiy yechimlar ishlab 
chiqish orqali olib borilayotgan islohotlarning 
samaradorligi oshiriladi.  

Bu ishlarning muhimligi shundaki, ular 
nafaqat hozirgi, balki kelajak avlodlar uchun 
ham yashashga yaroqli muhitni saqlab qoladi. 
Ekologik toza texnologiyalar joriy etilishi, 
kambagʻal oilalarning bandligini taʼminlash, 
xalqaro hamkorlik orqali yangi tajribalarni 
oʻzlashtirish mamlakatimizning iqtisodiy va 
ijtimoiy jihatdan yanada rivojlantiradi.

Zikrilla ALIMOV,
Atrof-muhit va tabiatni muhofaza 
qilish texnologiyalari
ilmiy-tadqiqot instituti laboratoriya 
mudiri, texnika fanlari doktori

siyosati tizimli va kompleks yondashuvga 
asoslanmoqda. Taʼlim, tarbiya, sport hamda 
ijodiy tashkilotlarda bolalar xavfsizligini 
taʼminlash ustuvor vazifa sifatida belgilanib, 
axborot tizimlari orqali nazoratni kuchaytirish 
va litsenziyalash talablarini takomillashtirish 
rejalashtirilgan.

Shu bilan birga, bolalarni sogʻligʻi 
va maʼnaviy rivojlanishiga salbiy taʼsir 
koʻrsatuvchi axborotdan himoya qilish tizimini 
mustahkamlashga alohida eʼtibor qaratilmoqda. 
Xalqaro ilgʻor tajribani inobatga olgan holda 
qonunchilik bazasini kuchaytirish, profilaktika 
va javobgarlik mexanizmlarini aniq belgilash 
orqali bolalar uchun xavfsiz va sogʻlom axborot 
muhitini shakllantirish maqsad qilingan.

Inklyuziv taʼlimni rivojlantirish borasidagi 
ishlar ham takomillashib boryapti. Joriy 
yilda bu borada umumiy oʻrta taʼlim tizimini 
uslubiy qoʻllab-quvvatlash mexanizmlarini 
takomillashtirish, pedagog va psixologlar 
uchun zamonaviy kompetensiyalarni joriy etish 
rejalashtirilgan. 

Yurtimiz boʻylab kamida 10 ta tuman va 
shaharda hududiy ijtimoiy xizmatlar markazlari 
faoliyatini yoʻlga qoʻyish, ular uchun binolar 
qurish yoki moslashtirish, moddiy-texnik 
bazasini mustahkamlash nazarda tutilgan. Bunda 
davlat va nodavlat tashkilotlar hamkorligida 
kompleks ijtimoiy xizmatlar koʻrsatish amaliyoti 
yoʻlga qoʻyiladi.

Reabilitatsiya xizmatlarini sifat jihatidan 
yangi bosqichga olib chiqish maqsadida 
kasallikning ilk bosqichidan boshlab 
uzluksiz reabilitatsiya tizimini joriy 
etish, bu yoʻnalishda mutaxassislar sonini 
oshirish hamda tibbiy xodimlar malakasini 
rivojlantirish belgilangan. 

Xulosa oʻrnida aytish joizki, 
mamlakatimizdagi islohotlar ijtimoiy himoyani 
yangi mazmun bilan boyitib, uni inson hayotiga 
yaqin, ochiq va samarali tizimga aylantirmoqda. 
Ijtimoiy xizmatlar va yordamning kengayishi, 
yangi xizmat turlari joriy etilishi va 
mahalla darajasida manzilli yondashuvning 
mustahkamlanishi har bir fuqaroning ehtiyoji 
eʼtibor markazida ekanini namoyon etadi. 

Eng muhimi, islohotlarning samarasi bugun 
raqamlarda emas, balki odamlar hayotida, 
mahalla darajasida sezilmoqda. Bu esa ijtimoiy 
himoya sohasida tanlangan yoʻl toʻgʻri ekanini, 
inson qadri va farovonligiga qaratilgan siyosat 
kelgusida ham barqaror rivojlanish uchun 
mustahkam poydevor boʻlib xizmat qilishini 
anglatadi.

Farid NAZAROV,
Ijtimoiy himoya milliy agentligi 
boʻlim boshligʻi

Taraqqiyot yo‘li

ERTANI  BUGUNDAN  YORUG‘  QILMOQ  SHIJOATI

Tabiat sofligi – barqarorlik omili

Samara nafaqat raqamlarda, 
balki odamlar turmushida ham aks etmoqda

SINOVLARNI MARDONA YENGIB, 
SALMOQLI NATIJALARGA ELTADI

Xalqparvar ijtimoiy davlat qurish, inson qadrini ulugʻlash mamlakatimizda amalga oshirilayotgan islohotlarning bosh maqsadiga 
aylangan. Dunyoda geosiyosiy va iqtisodiy keskinlik avj olib borayotgan hozirgi murakkab davrda xalqimiz bilan hamjihatlikda ish olib 

borilayotgani turli sinovlarni mardona yengib oʻtishgagina emas, balki salmoqli natijalarga ham muhim zamin yaratmoqda. 



Kelgusi besh yilda sanoatda qoʻshilgan qiymatni hozirgi 36,5 milliard dollardan kamida 
60 milliard dollarga yetkazish, yuqori va oʻrtadan yuqori texnologiyali tarmoqlardagi mahsulotlar hajmini 
2,5 barobar oshirish marrasi belgilab berildi. Buning uchun 2026-yilda 52 milliard dollarlik 782 ta yangi 
sanoat va infratuzilma loyihasiga start berilishi taʼkidlandi.

Roʻyxatga olish tadbiri qanchalik muhim 
ekani, bu orqali mamlakatning demografik, 
ijtimoiy va iqtisodiy holatini har tomonlama 
aks ettiruvchi ishonchli statistik maʼlumotlar 
bazasi shakllantirilayotgani va hech bir fuqaro 
undan chetda qolmasligini yurtdoshlarimiz 
yaxshi anglamoqda. Bu onlayn roʻyxatga 
olish boshlangan 15-yanvar sanasining ilk 
daqiqalaridayoq yuqori faollik kuzatilgani va 
bir vaqtda minglab odamlar soʻrovnomani 
toʻldirishga kirishganida ham yaqqol namoyon 
boʻldi. Mutaxassislar bu holatni koʻpincha 
kuzatiladigan “birinchi kun yoki hafta effekti” 
deb baholashdi. Ammo faollik keyinchalik ham 
susaymadi va to onlayn roʻyxatga olishning 
soʻnggi daqiqalarigacha saqlanib turdi. 

Natijada atigi 17 kun ichida mamlakatimizdagi 
jami xonadonlarning 82,3 foizida istiqomat 
qiluvchi 30 milliondan ortiq aholi savolnomani 
onlayn toʻldirib, roʻyxatdan oʻtgani eʼlon qilindi. 
Bu MDH davlatlari orasida oʻziga xos rekord 
natija ekani aytilmoqda.

— Yurtimizda qisqa vaqtda yuqori natija 
qayd etildi. Bu yurtdoshlarimizning raqamli 
savodxonligi tobora ortib borayotgani, raqamli 
xizmatlarga ishonch va amaliy koʻnikmalar 
shakllanganini yaqqol koʻrsatadi. Qolaversa, 
onlayn roʻyxatga olishning qulayligi va 
tezkorligi, shuningdek, aholining umummilliy 
tadbirga boʻlgan yuqori qiziqishi sababli 
dastlabki bosqichdayoq katta qamrovga 
erishildi, — deydi Milliy statistika qoʻmitasi 

Davlatimiz rahbari jahon miqyosida ishlab 
chiqarish va transport-logistika zanjirlari uzilgan, 
xomashyo va moliyaviy resurslar narxi oshgan 
sharoitda ham yurtimiz iqtisodiyoti ishonchli va 
barqaror oʻsishda davom etayotganini alohida 
qayd etdi. Oʻzbekiston tarixida birinchi bor yalpi 
ichki mahsulot hajmi 145 milliard dollardan 
oshgani, oltin-valyuta zaxiramiz ilk bor 60 
milliard dollarga yetgani, qolaversa, ishsizlik 
darajasi 5,5 foizdan 4,9 foizga, kambagʻallik 
koʻrsatkichi yil boshidagi 8,9 foizdan 5,8 foizga 
tushgani har bir sohadagi izchil islohotlarning 
amaldagi samarasidir. 

Iqtisodiyotni rivojlantirish, xorijiy 
investitsiyalarni keng jalb etish borasidagi 
saʼy-harakatlar ham natijalarini koʻrsatmoqda. 
Jumladan, iqtisodiyotimizga jalb qilingan xorijiy 
investitsiyalar hajmi 43,1 milliard dollarga yetib, 
uning yalpi ichki mahsulotdagi ulushi 31,9 
foizni tashkil etgani tarmoqlardagi yuksalishlar 
yanada yuqori surʼatlar bilan davom etishiga 
xizmat qilayotganini anglatmoqda. 

Har bir jabhadagi barqaror oʻsish va 
rivojlanish davlatimizning xalqaro reytinglardagi 
oʻrnini tobora mustahkamlamoqda. Yuksak 
natijalar dunyo hamjamiyati va nufuzli xalqaro 
tashkilotlar tomonidan eʼtirof etilmoqda. Bu 
esa Oʻzbekistonning xalqaro maydondagi oʻrni 
va nufuzi yanada yuksalib borayotganidan 
dalolatdir. Xususan, Murojaatnomada qayd 
etilganidek, Jahon banki eʼlon qilib boradigan 
davlatlarning texnologik yetuklik indeksida 
Oʻzbekiston 71 pogʻona yuqorilab, dunyoning 
top-10 ta mamlakati qatoridan joy oldi.

Murojaatnoma taraqqiyotning bugungi 
holati va kelgusi istiqbollarini belgilab beruvchi 
muhim siyosiy hujjat, strategik “yoʻl xaritasi” 
sifatida yurtimiz rivojining yangi bosqichlarini 
oʻzida aks ettirdi. Ushbu maʼruzada joriy yilda 
amalga oshiriladigan eng muhim 6 ta ustuvor 
yoʻnalish va uning doirasida qator maqsad-
vazifalar ilgari surildi. 

Jumladan, birinchi ustuvor yoʻnalishda 
mahalla infratuzilmasini yanada yaxshilashga 
qaratilgan muhim vazifalar belgilangan. 
Darhaqiqat, mahalla infratuzilmasini tubdan 
yaxshilash orqali yurtimizni yanada obod va 
koʻrkam qilish, hududlarni tubdan rivojlantirish 
mumkin. 

Davlatimiz rahbari ilk bor mahalla 
infratuzilmasini rivojlantirish uchun 20 trillion 
soʻm viloyatlarning oʻziga berilishini, ushbu 
mablagʻ mahallada ish oʻrinlari yaratadigan, 
aholini daromadli qiladigan loyihalarga 
yoʻnaltirilishini bildirdi. Bunda mahalla raisi, 
hokim yordamchisi va mahalla bankiri loyiha 
taqdim qilib, zarur mablagʻni olish imkoniga ega 
boʻladi. Bundan tashqari, sharoiti ogʻir 330 ta 
mahalla tanlab olinib, tadbirkorlik infratuzilmasi 
ham yoʻlga qoʻyiladi. 

Bu boradagi ishlarda hayotiy loyihalar 
ishlab chiqish, ularni samarali yoʻlga qoʻyish, 
moliyaviy asos va hisob-kitoblarni aniqlash, 
mablagʻlarni maqsadli yoʻnaltirish banklar 
va ularning xodimlaridan katta masʼuliyat 
talab qiladi. Eʼtirof etish kerakki, soʻnggi 
yillarda Oʻzbekistonda moliya tizimini 
modernizatsiyalash, bank xizmatlarini 
raqamlashtirish va fintex sohani rivojlantirish 
davlat siyosatining ustuvor yoʻnalishlaridan 
biriga aylandi. Banklarning korporativ 

AHOLI  VA  QISHLOQ  XO‘JALIGINI  RO‘YXATGA 
OLISHNING  IKKINCHI  BOSQICHI  BOSHLANDI

HAR  BIR  TASHABBUS 
FAROVON  HAYOT  POYDEVORI

Mamlakatimiz tarixida ilk bor oʻtkazilayotgan aholi va qishloq xoʻjaligini 
roʻyxatga olish tadbiri kutilganidan ham koʻra koʻproq qiziqish uygʻotib, 
yuqori faollikni namoyon etmoqda. Yurtdoshlarimiz 15-31-yanvar 
kunlari davomida census.stat.uz maxsus axborot tizimi orqali onlayn 
roʻyxatdan oʻtdi. Shu yilning 4-fevralidan boshlab esa roʻyxatga olish 
tadbirining ikkinchi bosqichiga start berildi. Endilikda 28-fevralga qadar 
“mahalla yettiligi” vakillari uyma-uy yurib, roʻyxatdan oʻtmagan yoki 
maʼlumotlarida kamchiliklari boʻlgan fuqarolarni roʻyxatga oladi hamda 
planshetlar orqali maxsus platformaga kiritadi. 

Axborot, kommunikatsiyalar va media markaz 
rahbari Usmon Abdurasulov.

Roʻyxatga oluvchilar 
onlayn kuzatuvda

Navbat roʻyxatga olishning ikkinchi 
bosqichiga yetdi. Fevralning 1-3-kunlari onlayn 
roʻyxatdan oʻtmaganlar uy manzillari roʻyxati 
tuzilib, statistika organlari va maʼlumotlarni 
uyma-uy yurib hisobga kirituvchi uchastkalarga 
yetkazilgach, 4-fevraldan “mahalla yettiligi” 
vakillari xonadonlarga chiqqan holda roʻyxatni 
shakllantirish yoki noaniq maʼlumotlarni 
aniqlashtirishga kirishdi. 

Bu qayta roʻyxatga olish emas, balki 
tadbirning amaliy davomidir. Unda, asosan, 
onlayn roʻyxatdan oʻtmagan fuqarolar qamrab 
olinadi. Ayrim holatlarda birinchi bosqichda 
onlayn roʻyxatdan oʻtib, sertifikat olgan fuqarolar 
xonadoniga ham registratorlar tashrif buyurishi 
mumkin. Bu odatda onlayn savolnomada 
maʼlumotlar xatolik yoki kamchiliklar bilan 
kiritilganiga bogʻliq boʻladi. Ushbu holat 
xalqaro tashkilotlar tavsiyalarida ham nazarda 
tutilgan. Yaʼni koʻp hollarda asosiy roʻyxatga 
olish tadbiridan soʻng maʼlumotlarning aniqligi 
va sifatini baholash maqsadida qayta tekshiruv 
oʻtkaziladi. Bunda tasodifiy tanlab olingan 
xonadonlarga mutaxassislar takror boradi. 
Qayta tekshiruvlar odatda jami roʻyxatdan 

oʻtganlarning 10-15 foizini qamrab oladi va bu 
xalqaro amaliyotda keng qoʻllaniladigan tajriba 
hisoblanadi.

Mutaxassislarning tushuntirishicha, 
roʻyxatga olish maʼlumotlarini toʻplash 
jarayonlari toʻliq raqamlashtirilgan boʻlib, har 
bir jismoniy shaxsning shaxsiy identifikatsion 
raqami asosida ishlanadi hamda takroriy 
kiritilgan maʼlumotlarni avtomatik aniqlash 
imkonini beradi. Xato va kamchiliklar bilan 
toʻldirilgan savolnomalar ham avtomatik 
tarzda ajratib olinadi. Shu bois, roʻyxatga 
olishning ikkinchi bosqichida onlayn jarayonda 
qatnashmaganlar bilan birga savolnomani 
xatoliklar bilan toʻldirgan fuqarolarning 
maʼlumotlari ham axborot tizimiga kiritiladi. 

Ikkinchi bosqich bevosita aholi bilan 
ishlashni nazarda tutadi. Shu bois, jarayonga 
ancha oldindan tayyorgarlik koʻrilgan. 
Roʻyxatga oluvchilar malakasi, obyektlarni 
aniqlashtirish, maʼlumotlar aniqligini taʼminlash 
kabi har bir jihat jiddiy nazoratda. 

— Tayyorgarlik doirasida 2025-yil 
dekabr oyida respublika boʻyicha 7,6 
milliondan ortiq turar joy obyektining GPS 
koordinatalari aniqlashtirildi, — deydi 
Milliy statistika qoʻmitasi masʼul xodimi 
Umidjon Sayfullayev. — Bu roʻyxatga olish 
jarayonlarini real vaqt rejimida kuzatish, 
roʻyxatga oluvchilarning aniq manzilda 
ish olib borayotganini tekshirish hamda 
maʼlumotlar sifatini nazorat qilish imkonini 
beradi. Bu bosqichda roʻyxatga olish “mahalla 
yettiligi” vakillari tomonidan amalga 
oshiriladi. Jarayonda tizimdagi 55 mingdan 
ortiq xodim uch bosqichli treninglar orqali 
tayyorlandi. Respublika boʻyicha mavjud 
mahallalarda mahalla kesimida aholi soni, uy 
xoʻjaliklari va roʻyxatga oluvchi xodimlar soni 
koʻrsatilgan tashkiliy rejalar tasdiqlangan. Bu 
rejalar roʻyxatga oluvchilarning yuklamasini 
adolatli belgilash, qamrovni toʻliq taʼminlash 
va nazorat mexanizmini kuchaytirish uchun 
asos boʻlib xizmat qiladi.

Ayni paytda roʻyxatga oluvchilar 
oʻz mahallasidagi xonadonlarga kirib, 
maʼlumotlarni planshet qurilmalari orqali 
elektron tizimga kiritmoqda. Jarayonning 
shaffof va tartibli oʻtishi uchun roʻyxatga 
oluvchilarning harakatlari GPS orqali 
kuzatib boriladi. Agar maʼlumotlar xato yoki 
kamchiliklar bilan kiritilsa yoxud registrator 
belgilangan qoidalarga amal qilmasdan, 
xonadonga bormasdan savolnomani toʻldirsa, 
bunday maʼlumotlar tizim tomonidan qabul 
qilinmaydi va registrator planshetiga avtomatik 
ogohlantirish yuboriladi. Boisi, har bir 
maʼlumot toʻgʻri va toʻliq yigʻilishi, ishonchli 
hamda sifatli shakllantirilishi zarur.

Roʻyxatga olish faqat “mahalla yettiligi” 
aʼzolari tomonidan oʻtkazilmoqda. Jarayonda 
fuqarolardan hech qanday SMS kod yoki pul 
mablagʻlari soʻralmaydi. Shaxsiy maʼlumotlar 
telefon yoki ijtimoiy tarmoqlar orqali ham 
soʻralmaydi. Hammasi xodim tomonidan 
soʻrovnoma asosida planshet orqali tizimga 
kiritiladi. Yurtdoshlarimiz xavfsizlik nuqtayi 
nazaridan shu jihatlarga hushyor va eʼtiborli 
boʻlishi kerak. Fuqaro oʻz xonadoniga kelgan 
registratorni tanimasa yoki unga nisbatan 
shubha tugʻilsa, undan xizmat beyjigini 
koʻrsatishni talab qilishi kerak. Har bir xodimga 
berilgan beyjikdagi QR-kod orqali registrator 
haqidagi maʼlumotlarni tekshirish mumkin, 
ushbu maʼlumotlar yagona bazaga kiritilgan. 
Shuningdek, 1851 qisqa raqami orqali faoliyat 
yuritayotgan koll-markazga qoʻngʻiroq qilib, 
registrator haqida qoʻshimcha maʼlumot olish 
imkoniyati ham mavjud.

Barcha maʼlumotlar xavfsiz 
saqlanmoqda

Haqiqatan, shaxsiy maʼlumotlar xavfsizligi 
bugungi kunda eng dolzarb masalalardan biriga 
aylangan. Odamlar uyiga kelgan har qanday begona 
kishidan shubhalanishi tabiiy, ayniqsa, shaxsiy 
maʼlumotlarini berishiga toʻgʻri kelsa. Bu kundalik 
hayotimizda kiberhujumlar turi va soni tobora ortib 
borayotgani bilan ham bogʻliq. Shuning uchunmi, 
aholi va qishloq xoʻjaligini roʻyxatga olish tadbirlari 
boshlangan ilk kunlardanoq yurtdoshlarimizni 
shaxsiy maʼlumotlar daxlsizligi bilan bogʻliq 
savollar qiziqtirdi. Jiddiy kiberhujumlar haqida 

keyingi vaqtlarda tarqalgan xabarlar esa aholi 
xavotirini yanada oshirdi.

Mutasaddilar bu borada hech qanday 
xavotirga oʻrin yoʻqligi, fuqarolarning roʻyxatga 
olish bilan bogʻliq shaxsiy maʼlumotlari toʻla 
himoyalanganini taʼkidlayapti. Qolaversa, 
roʻyxatga olish jarayonida hech bir fuqaroga 
tegishli fotosurat va pasport rasmlari 
olinmagan hamda maʼlumotlar bazasiga rasm 
yuklanmagan.

— 2026-yilning 15-31-yanvar kunlari 
onlayn shaklda oʻtkazilgan aholi va qishloq 
xoʻjaligini roʻyxatga olishda toʻplangan barcha 
maʼlumotlar alohida serverda shifrlangan 
holda xavfsiz saqlanmoqda, — deya izohlaydi 
Milliy statistika qoʻmitasi boshqarma boshligʻi 
Shohruh Odilov. — Maʼlumotlar milliy 
axborot xavfsizligi talablariga muvofiq qatʼiy 
muhofaza ostida va tashqi manbalar orqali 
sizib chiqishi ehtimoli mavjud emas. Eng 
boshidan xavfsizlik masalasiga qatʼiy eʼtibor 
qaratilgan holda axborot tizimining barqaror 
ishlashi uchun zarur server quvvatlari ajratilib, 
axborot va kiberxavfsizlikni taʼminlash boʻyicha 
tegishli choralar koʻrilgan. Yurtimizning 38 
milliondan ortiq aholisiga tegishli maʼlumotlari 
juda katta baza boʻlib, har bir fuqaroning 
shaxsiy maʼlumotlari maxfiyligi, xavfsizligi 
va daxlsizligi qonun bilan toʻliq kafolatlanadi. 
Barcha shaxsiy maʼlumotlar asosiy bazaga 
shifrlangan holda tushadi va maxfiy saqlanadi. 
Ular faqat statistik maqsadlarda qoʻllaniladi, 
soliq, huquqni muhofaza qiluvchi yoki boshqa 
nazorat organlariga taqdim etilmaydi.

Yaʼni oʻtkazilayotgan tarixiy jarayon — 
aholi va qishloq xoʻjaligini roʻyxatga olish 
tadbiri yurtimizga doir aniq statistikani 
shakllantirishga xizmat qiladi. Bu mamlakatning 
umumiy xaritasini shakllantiradigan juda katta 
jarayon boʻlib, istiqboldagi rejalarini belgilash, 
aholining yashash sharoitini yanada yaxshilash, 
zarur sharoitlar yaratishda muhim sanaladi.

Unda turli yoʻnalishlar, jumladan, demo
grafik koʻrsatkichlar, aholining ijtimoiy 
holati, uy-joy sharoitlari, qishloq xoʻjaligi 
faoliyati, hududiy rivojlanish darajasi boʻyicha 
maʼlumotlar toʻplanayotgani boisi shunda. 
Mazkur maʼlumotlar umumlashtirilgan statistik 
koʻrinishda tahlil qilinadi va maktab, bogʻcha, 
shifoxona, yoʻl kabi ijtimoiy obyektlarni 
qayerda va qanday quvvatlarda qurish zarurligini 
belgilash, shuningdek, kelgusi taraqqiyot 
strategiyalarini ishlab chiqishda mustahkam 
asos boʻlib xizmat qiladi.

Roʻyxatga olishning dastlabki natijalari joriy 
yilning 1-iyuliga qadar, yakuniy maʼlumotlar 
esa 2027-yil 1-iyuligacha eʼlon qilinishi 
rejalashtirilgan. 

Iroda TOSHMATOVA,
“Yangi Oʻzbekiston” muxbiri

boshqaruvini yaxshilash va raqobat muhitini 
kuchaytirishga alohida eʼtibor qaratilmoqda. 
Onlayn bank xizmatlari, mobil ilovalar, 
masofaviy hisob ochish va elektron toʻlovlar 
aholi va tadbirkorlar uchun qulay imkoniyatlar 
yaratmoqda. Shu bilan birga, bank sohasining 
asosiy vazifalaridan biri boʻlgan kichik biznes 
va tadbirkorlikni moliyaviy qoʻllab-quvvatlash, 

kreditlash jarayonlarini soddalashtirish va 
aholining bankka ishonchini oshirish borasidagi 
saʼy-harakatlar bank xizmatlarining eng chekka 
hudud va mahallalar ichiga kirib borishiga xizmat 
qilmoqda, aholi uchun yangi imkoniyatlarni 
taqdim etmoqda. 

Murojaatnomada ikkinchi ustuvor 
yoʻnalishda ilgari surilgan iqtisodiyotni 
texnologik va innovatsion oʻsish modeliga 
oʻtkazish borasidagi muhim vazifalar ijrosida 
ham bank xizmatlari hamda tizim vakillarining 
oʻrni va ishtiroki muhim.  

Qulay biznes muhitini yaratish borasidagi 
islohotlar tufayli Oʻzbekiston investorlar uchun 
eng jozibador davlatlardan biriga aylanib 
bormoqda. Davlatimiz rahbari bu borada 
toʻxtalar ekan, toʻqqiz yilda barcha iqtisodiyot 
tarmoqlariga 130 milliard dollarlik xorijiy 
investitsiya olib kelingani, 2025-yilning oʻzida 
chet ellik hamkorlar bilan yana 140 milliard 
dollarlik yangi investitsiyaviy kelishuvlarga 
erishilganini alohida qayd etdi. 2026-yilda 
esa 50 milliard dollar xorijiy investitsiya jalb 
qilinishi aytib oʻtildi. 

Darhaqiqat, jalb etilayotgan har bir 
investitsiya mablagʻi iqtisodiy-ijtimoiy 
hayotimizni yaxshilashga, hududlar qiyofasini 
yangilash va aholining farovon hayoti uchun 
shart-sharoit yaratishga, shuningdek, yuqori 
qoʻshilgan qiymatli mahsulotlar ishlab chiqarish, 
energiya, suv, yer va boshqa tabiiy resurslardan 

foydalanishda samaradorlikni oshirishga xizmat 
qiladi. 

Murojaatnomada yangi texnologik bosqichga 
oʻtish va qoʻshilgan qiymat zanjirini kengaytirish 
boʻyicha sanoatni rivojlantirish dasturi 
boshlanishi maʼlum qilindi. Bunda kelgusi 
besh yilda sanoatda qoʻshilgan qiymatni hozirgi 
36,5 milliard dollardan kamida 60 milliard 

dollarga yetkazish, yuqori va oʻrtadan yuqori 
texnologiyali tarmoqlardagi mahsulotlar hajmini 
2,5 barobar oshirish marrasi belgilab berildi. 
Buning uchun 2026-yilda 52 milliard dollarlik 
782 ta yangi sanoat va infratuzilma loyihasiga 
start berilishi taʼkidlandi. Shuningdek, 14 
milliard dollarlik 228 ta yangi yirik quvvat ishga 
tushirilishi aytildi. 

Umuman, ikkinchi ustuvor yoʻnalishda 
ilgari surilgan har bir gʻoya va tashabbus 
iqtisodiyotimizning barqaror oʻsishini 
taʼminlash, yangi ish oʻrinlari yaratish, bugungi 
farovon turmushimizni yanada yaxshilashga 
zamin boʻladi. Ushbu yoʻnalishdagi saʼy-
harakatlar samaradorligida esa, albatta, bank va 
moliya tashkilotlari ham oʻz yoʻnalishlaridan 
kelib chiqqan holda faol ishtirok etishi, amaliy 

tashabbuslarga koʻmakdosh, yelkadosh 
boʻlmogʻi lozim. 

Prezidentimiz har bir chiqishida rivojlanishga 
toʻsiq boʻladigan illat — korrupsiyaning 
oldini olish, bunga qarshi jiddiy kurashish 
zarurligiga alohida toʻxtalib oʻtadi. Bu galgi 
Murojaatnomada ham oltinchi ustuvor yoʻnalish 
sifatida zamonaviy davlat boshqaruvi va adolatli 
sud-huquq tizimi borasidagi islohotlarga 
toʻxtalar ekan, “Korrupsiyaga yoʻl qoʻyish — 
islohotlarimizga xiyonatdir. Bu illatga qarshi 
kurashish boʻyicha 2026-yilda “favqulodda 
holat” eʼlon qilamiz”, dedi.

Shuningdek, barcha idoralarda komplayens 
va korrupsiyaga qarshi ichki nazoratga masʼul 
oʻrinbosar lavozimi joriy etilishi aytib oʻtildi. 
Hisob palatasining vakili faoliyati yoʻlga 
qoʻyilib, tizimdagi nopok shaxslarni aniqlash, 
byudjet mablagʻlari talon-taroj boʻlishi va 
mansabni suiisteʼmol qilish holatlarining oldini 
olish boʻyicha taʼsirchan nazorat oʻrnatilishi 
taʼkidlandi. 

Korrupsiyaga qarshi kurashish borasidagi 
tizimli ishlar natijasida koʻpgina soha va 
tarmoqlardagi korrupsiyaviy holatlar barvaqt 
aniqlanib, oʻz vaqtida oldi olinishiga erishilmoqda. 
Tashkilot va idoralarda korrupsiyaga qarshi ichki 
nazorat tizimi qatʼiy tarzda yoʻlga qoʻyilishi 
ushbu jirkanch illatni bartaraf etish, xalqning 
puli boʻlgan byudjet mablagʻlaridan maqsadli 
va samarali foydalanilishini taʼminlaydi. Zero, 
davlatimiz rahbari taʼkidlaganidek, korrupsiyaga 
yoʻl qoʻyish islohotlarimizga xiyonat, xalqimizga 
xiyonat, yurtning yanada farovon boʻlishiga 
toʻsiqdir. 

Ayniqsa, korrupsion holatlar ehtimoli yuqori 
boʻlgan bank va moliya tizimida nazoratni toʻgʻri 
yoʻlga qoʻyish, avvalo, tizimga halol, vijdoni 
pok xodimlarni jalb qilish, raqamlashtirish 
jarayonlarini yanada kengaytirish zarur. Xususan, 
fintex sohani jadal surʼatlarda rivojlantirish, 
onlayn toʻlov tizimlari, elektron hamyonlar, QR-
toʻlovlar va marketpleys asosidagi moliyaviy 
xizmatlardan yanada keng foydalanishni  yoʻlga 
qoʻyish lozim. Ayniqsa, fintex kompaniyalar 
anʼanaviy bank xizmatlarini tez, arzon va qulay 
shaklda taqdim etish orqali bozorda muhim oʻrin 
egallab borayotgan bir paytda bu sohani yanada 
rivojlantirish kerak. Bu, oʻz navbatida, bank 
xizmatlaridan foydalanmaydigan aholi qatlamini 
moliya tizimiga keng jalb etishga xizmat qiladi. 

Umuman, davlatimiz rahbarining 
korrupsiyaga qarshi kurashish borasidagi 
chaqiriqlariga javoban moliyaviy xizmatlarni 
toʻliq raqamlashtirish va inson omilini 
kamaytirish, fintex startaplar uchun qulay 
huquqiy va regulyator muhit yaratish, banklar 
va fintex kompaniyalar oʻrtasida hamkorlikni 
kengaytirish, shuningdek, kiberxavfsizlik va 
maʼlumotlar himoyasini kuchaytirish, aholining 
moliyaviy savodxonligini yanada oshirish zarur. 

Bir soʻz bilan aytganda, Prezidentimiz 
Murojaatnomasida ilgari surilgan har bir 
tashabbus yangi Oʻzbekistonni barpo etish 
yoʻlida hamda xalqimiz hayotini yanada 
yuksaltirishda muhim ahamiyatga ega. Shu 
maʼnoda, Murojaatnoma mamlakatimizning 
buguni va kelajagini belgilab beruvchi dasturiy 
hujjat sifatida jamiyatni yanada jipslashtirishga, 
islohotlar samaradorligini oshirishga va barqaror 
taraqqiyotga erishishga xizmat qiladi. Unda 
koʻzda tutilgan har bir maqsad va vazifani 
izchil amalga oshirishda esa har birimizning 
zimmamizda masʼuliyatli vazifalar bisyor.

Iskandar TURSUNOV, 
“Octobank” AJ boshqaruvi 
raisi, iqtisodiyot fanlari 
boʻyicha falsafa doktori

Bugungi izchil islohotlar 
investorlarning 
mamlakatimizga qiziqishini 
tobora oshirmoqda. 
Taraqqiy etgan davlatlar 
biz bilan hamkorlik qilishga 
intilyapti. Yangi Oʻzbekiston 
tashqi siyosatida 
davlatlararo munosabatlar 
faqat siyosiy muloqot 
yoki iqtisodiy manfaatlar 
emas, balki taʼlim, ilm-
fan va inson kapitalini 
rivojlantirish orqali 
mustahkamlanayotgani ham 
bor gap.

Oʻqitish sifatini taʼminlash mustaqil, shaffof va doimiy 
takomillashtirishga qaratilgan mexanizmlar orqali yoʻlga qoʻyilmasa, har 

qanday islohot formal tusda qolib ketishi mumkin.

Yuridik taʼlim oddiy taʼlim yoʻnalishi 
emas. U davlat bilan fuqaro oʻrtasidagi 
munosabatlarni belgilaydi, sud qarorlari sifati, 
huquqni qoʻllash amaliyoti va jamiyatda adolat 
tuygʻusiga bevosita taʼsir etadi. Amaliyot shuni 
koʻrsatmoqdaki, koʻp hollarda bitiruvchilar 
qonun normalarini biladi, lekin ularni tahlil 
qilish, talqin etish va aniq vaziyatda qoʻllashda 
qiynaladi. Nazariya bilan amaliyot oʻrtasidagi 
uzilish, huquqiy fikrlashdan koʻra formal 

Oradan yillar oʻtib, ayol tadbirkorlik bilan 
shugʻullanishni niyat qiladi. Oʻzicha qaysi yoʻnalishda 
ish boshlash yaxshiroq ekani haqida oʻylaydi. Biri 
maʼqul kelgandek boʻladi, yana boshqasiga unchalik 
xohishi yoʻq. Oxiri yaqinlari bilan maslahatlashdi. 
Tajribali mutaxassislar ishini oʻrganib chiqdi. Biroq 
boshlayotgan ishi haqida ozgina tushuncha boʻlmasa 
qiyin ekan. Shu sabab hech bir ishga qoʻli bormadi.

Bir kuni xayol bilan qoʻliga igna olib, oppoq 
matoga kashta tika boshladi. Qisqa muddatda oʻziga 
xos nafis kashta paydo boʻldi. Zaynura opa bu ishidan 
zavqlanib, yana davom ettirdi. Tayyor kashtalarni 
koʻrsatgan kuniyoq qoʻshnilari xaridor boʻldi. 
Ayol shu tariqa oʻz yoʻlini topgandi. Asta-sekin 
buyurtmalar ham qabul qila boshladi.

Koʻp oʻtmay, “Kesh grant siti” oilaviy korxonasiga 
asos soldi. Shundan soʻng hunarmandlikni yoʻlga 
qoʻydi. Kashta, doʻppi, toʻn, kelinlarbop milliy 
liboslar tika boshladi. Shahrisabz tumanidagi bandligi 
taʼminlamagan xotin-qizlarni ishga olib, oʻzi ularga 
hunar oʻrgatdi.

— 2015-yilda faoliyatimni boshlagan boʻlsam, shu 
paytga qadar 500 ga yaqin shogird tayyorladim, — 
deydi Zaynura Hoshimova. — Hozir korxonamizda 
70 ayol mehnat qilmoqda. Shular qatori imkoniyati 
cheklangan 30 xotin-qizni ham ishga olganmiz. 
Yumushimiz uncha ogʻir emas. Koʻpchilik uyda 
ishlaydi. Bajargan ishiga qarab haq toʻlaymiz. 
Milliy uslubda tikilgan kiyimlarga talab yuqori. Shu 
bois, mahallalardagi uy bekalari bilan ham kelishuv 
asosida ishlaymiz. Yaʼni kerakli mato bilan taʼminlab, 
buyurtma beramiz. Bu usuldagi ish biz uchun ham, uy 
bekalari uchun ham qulay.

Tadbirkor keyingi paytda nogironligi bor xotin-
qizlarga hunar oʻrgatish uchun oʻquv kursini ham 
ochgan. Qiziquvchilar kursda uch oy kasb sirlarini 
oʻrganib, hamkorlikda mehnat qilishi mumkin.

— Ikkinchi guruh nogironiman. Ilgari biror joyda 
ishlab, daromad topishni juda xohlardim. Lekin kim 
ham meni ishga olardi degan xayolda yurardim, — 

Prezidentimizning yaqinda Turki-
yaga navbatdagi rasmiy tashrifi har to-
monlama aloqalarni mazmunan yangi 
bosqichga olib chiqishga xizmat qila-
di. Mazkur tashrif doʻstlik rishtalariga 
tayangan munosabatlarni zamonaviy 
strategik sheriklik darajasiga koʻtarish, 
eng muhimi, kelgusi taraqqiyotni bel-
gilovchi sohalar, xususan, taʼlim va in-
novatsiyalarni hamkorlik asosiga aylan-
tiradi. 

Bu galgi tashrif ikki davlat oʻrtasida 
siyosiy ishonch, iqtisodiy teng 
manfaatdorlik va intellektual salohiyat 
uygʻunlashayotganini yaqqol namoyon 
etdi. Ayniqsa, oliy taʼlim va ilm-fan 
sohasidagi hamkorlik masalalariga 
alohida eʼtibor qaratilgani tashrifning 
uzoq muddatli ahamiyatini belgilab 
bermoqda. Davlat rahbarlarining tor 
doiradagi uchrashuvi, oliy darajadagi 
Strategik hamkorlik kengashining 
toʻrtinchi yigʻilishidagi ishtiroki 
bilan bir qatorda Istanbulda birinchi 
oʻzbek maktabining barpo etilishi ikki 
mamlakat oʻrtasida ilm-fan sohasidagi 

O‘QUVCHILAR  HAM  O‘QIB, 
HAM  DAROMAD  TOPMOQDA

MUSHTARAK  MAQSADLARGA 
YETAKLAYOTGAN  BIRDAMLIK
Bugungi izchil islohotlar 
investorlarning 
mamlakatimizga qiziqishini 
tobora oshirmoqda. 
Taraqqiy etgan davlatlar 
biz bilan hamkorlik qilishga 
intilyapti. Yangi Oʻzbekiston 
tashqi siyosatida 
davlatlararo munosabatlar 
faqat siyosiy muloqot 
yoki iqtisodiy manfaatlar 
emas, balki taʼlim, ilm-
fan va inson kapitalini 
rivojlantirish orqali 
mustahkamlanayotgani ham 
bor gap.

Bahodir MAʼMUROV,
Buxoro davlat pedagogika 

instituti rektori, pedagogika 
fanlari doktori, professor

hamkorlikning oʻziga xos namunasi 
sifatida tarixga muhrlandi.

Har bir davlatning raqobatbardoshligi 
taʼlim tizimi bilan baholanadi. Shu 
maʼnoda, Oʻzbekiston va Turkiya 
oʻrtasidagi hamkorlikda taʼlim 
masalasining ustuvor yoʻnalish 
sifatida oʻrin egallagani bejiz emas. 
Soʻnggi yillarda ikki davlat oliy taʼlim 
muassasalari oʻrtasida qoʻshma taʼlim 
dasturlari, akademik almashinuv, ilmiy 
tadqiqotlar va pedagog kadrlar tayyorlash 
boʻyicha tizimli ishlar bajarilmoqda.

Yurtimizda taʼlim sohasiga 
qaratilayotgan yuksak eʼtibor oliy taʼlim 
muassasalari oldiga yangi vazifalarni 
qoʻymoqda. Xalqaro tashriflar natijasida 
berilayotgan imkoniyatlar oʻqitish 
sifatini oshirish, xalqaro tajribani 
atroflicha oʻrganish va uni milliy taʼlim 
tizimiga moslashtirishni talab etadi. 
Turkiya universitetlari bilan hamkorlik 
yoshlarimizning dunyoqarashini 
kengaytirish, ilmiy salohiyatini oshirish 

va global raqobatga tayyor mutaxassislar 
etib tayyorlashda muhim omil boʻlib 
xizmat qiladi. Xususan, mamlakatning 
ilgʻor OTMlar 1000 taligi roʻyxatidan 
oʻrin olgan nufuzli universitetlari bilan 
hamkorlik qilish uchun Buxoro davlat 
pedagogika instituti ham salmoqli 
odimlar qoʻymoqda. Jumladan, Yildiz 
texnika, Hajettepe, Hoji Bayram Vali, 
Gazi universitetlari bilan qator istiqbolli 
hamkorlik yoʻnalishlari boʻyicha 
anglashuv memorandumlari imzolandi. 
Memorandumlar doirasida professor-
oʻqituvchilar va talabalar almashinuvi, 
magistratura va doktorantura darajasida 
ilmiy rahbarlik, ikki diplomli dasturlar, 
shuningdek, Erasmus+ va boshqa xalqaro 
grantlar boʻyicha hamkorlikni yoʻlga 
qoʻyish masalalari kelishib olindi. Oʻzbek 
tili, madaniyati va milliy sanʼatini yanada 
yuksak koʻtarish, oʻzbek tili darslarini 
Buxoro davlat pedagogika instituti 
professor-oʻqituvchilari ishtirokida 
Turkiya universitetlarida onlayn oʻtish, 
miniatyura sanʼatini rivojlantirish 
maqsadida oliygohlar oʻrtasida talabalar 
almashinuvini yoʻlga qoʻyish boʻyicha 
aniq mexanizmlar ishlab chiqildi.

Davlatimiz rahbarining Turkiyaga 
rasmiy tashrifi ikki davlat oʻrtasidagi 
savdo hajmini oshirish, qoʻshma 
korxonalar sonini koʻpaytirish, transport 
sohasidagi faoliyatni mustahkamlash, 
eng muhimi, yoshlar va taʼlim sohasidagi 
aloqalarni kengaytirish — hamkorlikning 
uzoq muddatli poydevorini yaratishga 
xizmat qiladi. Yangi Oʻzbekiston 
taraqqiyot yoʻlining asosiy yoʻnalishi 
sifatida taʼlim va ilm-fan sohasi 
tanlangani esa shu yoʻlda qatʼiy qadam 
qoʻyish zarur ekanini koʻrsatib berdi. 
Bugun yoʻlga qoʻyilayotgan hamda 
erishilayotgan muhim siyosiy va 
hamkorlik kelishuvlari yaqin orada 
samara berishi shubhasiz. Chunki bilimli 
va zamonaviy fikrlaydigan yosh avlod 
taʼlimiga qaratilgan eʼtibor yorqin kelajak 
sari qoʻyilgan eng ishonchli qadamdir.

deydi Zulayho Gʻofurova. — Bu yerda hunarmandlik 
yoʻnalishi ochilganini eshitib, ishonqiramay kelgandim. 
Zaynura opa hech ikkilanmay qabul qildi. Oʻzi oʻqitib, 
hunar oʻrgatdi, ishga ham qoldi. Juda mamnunman. 
Momolarimizdan qolgan milliy hunarmandlikni 
davom ettiryapmiz. Yoshlarga oʻrgatamiz. Biz tikkan 
buyumlardan odamlar foydalanayotganini koʻrib, 
xursand boʻlamiz. Bu ishga mehrimizni yanada 
oshiradi. Hozir oyiga 3 million soʻmga yaqin maosh 
olyapman. Roʻzgʻorga nafim tegyapti. Oʻzimni oilam, 
jamiyat uchun kerakli inson sifatida his qilyapman.

“Kesh grant siti” oilaviy korxonasi hozir Shahrisabz 
tumanidagi 1-texnikumda faoliyat yurityapti. Bu 
texnikumda oʻqiyotgan yoshlar uchun juda qulay. 
Tadbirkorning taʼkidlashicha, mazkur texnikum 
oʻquvchilaridan 20 ga yaqini korxonaga ishga qabul 
qilingan. Ular ham ishlab, ham oʻqishni davom 
ettirmoqda.

Davlatimiz rahbarining 2025-yil 23-oktabrdagi 
“Kasbiy taʼlim tizimida islohotlarni amalga 

oshirish chora-tadbirlar toʻgʻrisida”gi qaroriga 
koʻra, 2030-yilga qadar tizimni isloh qilishning 
asosiy maqsadli koʻrsatkichlari belgilab berilgan. 
Jumladan, 9-sinf bitiruvchilarining kasbiy taʼlimga 
qamrovini amaldagi 29 foizdan 50 foizga yetkazish, 
dual taʼlimni joriy etish belgilangan. Mazkur qaror 
ijrosini taʼminlash uchun hududlarda muayyan ishlar 
qilinmoqda. Yoshlar kasb-hunar oʻrganishi uchun 
qulay sharoit yaratilyapti.

Xususan, Shahrisabz tumanidagi 1-texnikumda 
961 yigit-qiz tahsil oladi. Asosan, qishloq xoʻjaligi 
yoʻnalishiga ixtisoslashgan oʻquv maskanida 
yoshlarning ham ishlab, ham taʼlim olishi uchun 
qator korxona va muassasalar bilan hamkorlik yoʻlga 
qoʻyilgan.

— Oʻtgan yili Zaynura Hoshimova rahbarligidagi 
milliy hunarmandlik markazi masʼullarini 
texnikumimizga taklif etgandik. Tadbirkor biz 
bilan hamkorlik qilishga rozi boʻldi. Shundan soʻng 
faoliyat yuritishi uchun boʻsh turgan binodan joy 
berdik. Bu yoshlar uchun ham katta imkoniyat, 
— deydi texnikum direktori Oʻtkir Turopov. — 
Hozir oʻquvchilarimiz muntazam ish oʻrganmoqda. 
Avtomobil ustaxonalari, ishlab chiqarish sexlari 
rahbarlari bilan kelishuv tuzganmiz. Shuningdek, 
oʻquv muassasamizda qishloq xoʻjaligi yoʻnalishi 
boʻyicha ham amaliy bilim berilmoqda. Taʼlim 
sifatini oshirish, zamonaviy oʻquv qurollari xarid 
qilish hamda faol oʻqituvchi va oʻquvchilarni doimiy 
ragʻbatlantirib borish uchun qoʻshimcha mablagʻ 
ishlab topishga ham harakat qilyapmiz. Jumladan, 
texnikumda hozir oʻrdakchilik yoʻlga qoʻyildi. 
Chorvachilik tashkil etilgan. Koʻchatchilik bogʻi 
hamda issiqxona mavjud. Umumiy hisobda joriy 
yil yakuniga qadar bir milliard soʻm ishlab topishni 
maqsad qilganmiz.

— Ikki oydan buyon korxonada hunarmandlikning 
iroqi kashtachilik yoʻnalishida ishlab kelyapman. 
Hozir texnikumda tikuvchilik boʻyicha tahsil 
olyapman, — deydi Sitora Mamatqulova. — Oʻqish 
jarayonida ishlash yaxshi ekan. Chunki amaliy 
tajribam oshyapti. Shu bilan birga 1,5 million soʻm 
maosh berishyapti. Ish joyim texnikum hududida 
boʻlgani qulaylik tugʻdirdi. Tajribam oshishi uchun 
astoydil harakatdaman. Kasb sirlarini puxta oʻrganib 
olsam, rejalarim katta. Kelgusida oʻzim mustaqil 
tikuvchilik sexi ochmoqchiman.

Zaynura opaning aytishicha, bugun korxonasida 
tikilayotgan mahsulotlar Qashqadaryo viloyatidan 
tashqari Xorazm, Buxoro, Samarqand bozorlarida 
ham xaridorgir. Hatto Tojikiston, Qirgʻiziston va 
Turkiyada sotilmoqda. Korxona oyiga 300 million 
soʻmdan ortiq daromad koʻryapti. Tadbirkorning 
maqsadi kelgusida yangi ish oʻrinlari ochib, mazkur 
texnikum bitiruvchi qizlarini toʻliq ishga olish. 
Shuningdek, imkoniyati cheklangan xotin-qizlar 
hamda mingdan ortiq ishsiz boʻlgan uy bekalari 
bandligini taʼminlash niyatida.

Akbar RAHMONOV,
“Yangi Oʻzbekiston” muxbiri

Zaynura opa kichiklik paytidayoq momosi yonida oʻtirib, kashta, doʻppi tikish, zardoʻzlik 
hunarini oʻrgangandi. Toʻgʻri, avvaliga bu shunchaki qiziqish boʻlgan. Ammo bir kun kelib, bu yaxshigina 

daromad manbaiga aylanishi uning xayoliga ham kelmagan.

YURIDIK  TA’LIM  ISLOHOTGA  MUHTOJMI?
Tahlil va taqqos

Huquqiy davlat haqida koʻp gapiramiz. 
Ammo bir savol bor: huquqiy davlat qurmoqchi boʻlsak, uni kim 

barpo etadi va bu boradagi islohotlar amalda hayotga qanday tatbiq 
etiladi? 

bilimga urgʻu berilishi yuridik taʼlim oldidagi 
eng katta muammolardan.

Prezidentimizning 2025-yil 26-noyabrdagi 
“Oʻzbekiston Respublikasida yuridik taʼlim va 
ilm-fanni yanada isloh qilish chora-tadbirlari 
toʻgʻrisida”gi farmoni yuridik taʼlim va ilm-
fan sohasidagi islohotlarni belgilab berdi. 
Farmon mazmunidan kelib chiqib aytsak, 
endi ushbu yoʻnalishda asosiy eʼtibor natijaga 
yoʻnaltirilgan taʼlim, amaliy koʻnikmalar va 
xalqaro standartlarga muvofiq sifat tizimiga 
qaratilishi lozim. Yaʼni masala faqat oʻquv 
rejalarini yangilashda emas, balki butun taʼlim 
madaniyatini oʻzgartirishda.

Xalqaro amaliyotda
Yuridik taʼlimdagi muammolar faqat 

Oʻzbekistonga xos emas. Koʻplab davlatlar 
bu bosqichdan oʻtgan. Shu nuqtayi nazardan, 
Buyuk Britaniya oliy taʼlim tizimi tajribasi 
alohida eʼtiborga loyiq. Universitetlarga 
berilgan akademik mustaqillik, sifatni 
taʼminlashning mustaqil mexanizmlari, 
talabalarni taʼlim sifatiga jalb etish amaliyoti 
— bularning barchasi oʻqitish jarayonini 
nazorat qilishdan koʻra uni yaxshilashga xizmat 
qiladi. Taʼlim sifati mustaqil institutlar orqali 
baholanadi. Oʻquv dasturlari doimiy qayta 

koʻrib chiqiladi. Talabalarga esa faol ishtirokchi 
sifatida qaraladi. Eng muhimi, oʻqitish natijasi 
bitiruvchining amalda nima qila olishi bilan 
oʻlchanadi.

Buyuk Britaniya oliy taʼlimi natijalariga 
nazar tashlasak, muvaffaqiyat tasodif emas, 
balki aniq institutsional yechimlar samarasi 
ekanini koʻramiz. Bu oʻrinda oliy taʼlim tizimida 
sifatni taʼminlashning aniq instrumentlariga 
eʼtibor qaratish oʻrinli. Masalan, Oliy taʼlimda 
sifat kafolati agentligi ishlab chiqqan Buyuk 
Britaniya oliy taʼlim sifat kodeksi universitetlar 
uchun oddiy maʼmuriy hujjat emas, balki sifat 
madaniyatini shakllantiruvchi konseptual asos 
vazifasini bajaradi. Unda taʼlim natijalari, 
talabalarning bilim olish koʻnikmasi, adolatli 
baholash va muntazam takomillashish kabi 
tushunchalar markaziy oʻrin egallaydi. Eʼtiborli 
jihati shundaki, bu standartlar universitetlarni 

cheklamaydi, aksincha, ularni natijalar uchun 
real javobgar qiladi.

Yana bir muhim misol, taʼlim yoʻnalishlari 
boʻyicha mezonlar amaliyotidir. Bu orqali har 
bir taʼlim yoʻnalishi, jumladan, yuridik taʼlim 
boʻyicha bitiruvchi qaysi fanlarni bilishi emas, 
balki qanday kompetensiyalarga ega boʻlishi 
kerakligi aniq belgilab qoʻyiladi. Shu bilan 
birga, ushbu mamlakat universitetlarida sifatni 
taʼminlash PDCA sikli asosida amalga oshiriladi: 
taʼlim dasturi rejalashtiriladi, joriy etiladi, 
baholanadi va muntazam takomillashtiriladi. 
Bu yondashuv yuridik taʼlimga “bir marta 
tasdiqlangan” tizim emas, balki uzluksiz 
rivojlanib boruvchi jarayon sifatida qarash 
imkonini beradi. Aynan shu mexanizmlar 
Oʻzbekistonda yuridik taʼlimni transformatsiya 
qilishda ilhomlantiruvchi va amaliy ahamiyatga 
ega boʻlishi mumkin.

Bu tajribani Oʻzbekiston sharoitida qoʻllash 
mumkinmi? Aslida, masala tayyor modelni 
koʻchirishda emas, balki uning asosiy falsafasi 
— sifat madaniyati, mustaqil baholash va 
natija uchun javobgarlik tamoyillarini milliy 
sharoitga moslashtirishdadir. Agar shu jihat 
toʻgʻri anglansa, xalqaro tajriba qogʻozda 
qolmaydi.

Xalqaro tajriba koʻr-koʻrona koʻchirilishi 
kerak emas. Ammo uning asosiy tamoyillari — 
sifat madaniyati, mustaqil baholash, amaliyotga 
yoʻnaltirilgan taʼlim — milliy sharoitga mos 
holda joriy etilishi mumkin va zarur.

Yuridik taʼlimda islohot faqat bitta universitet 
yoki bitta vazirlik masalasi emas. Bu — butun 
tizimni qamrab oladigan jarayon. Shu maʼnoda, 
ayrim oliy taʼlim muassasalarida xalqaro 
standartlar asosida bajarilayotgan ishlar, sifatni 
taʼminlash mexanizmlarini joriy etish tajribasi 
muhim metodologik asos boʻlib xizmat qilishi 
mumkin.

Keng qamrovli 
transformatsiya

Shu oʻrinda yana bir savol tugʻiladi: 
mazkur jarayon qanday transformatsiyani 
talab qiladi? Bu yerda gap tashqi shakllarni 
oʻzgartirish yoki alohida loyihalarni joriy 
etish haqida emas. Asosiy masala — yuridik 
taʼlimda sifatga munosabatni tubdan 
oʻzgartirishda. Universitetlarning akademik 
va moliyaviy mustaqilligini kuchaytirish, 
taʼlim dasturlarini xalqaro standartlar asosida 
qayta koʻrib chiqish, baholash tizimini 
natijaga yoʻnaltirish kabi choralar aynan 
shu transformatsiya markazida turadi. Shu 
maʼnoda, transformatsiya deganda bitta 

universitet yoki alohida fakultet doirasidagi 
oʻzgarish emas, balki butun tizimni qamrab 
oladigan jarayon nazarda tutiladi. Oʻqitish 
sifatini taʼminlash mustaqil, shaffof va doimiy 
takomillashtirishga qaratilgan mexanizmlar 
orqali yoʻlga qoʻyilmasa, har qanday islohot 
formal tusda qolib ketishi mumkin. Xalqaro 
tajriba milliy sharoitga moslashtirilgan holda, 
izchil va bosqichma-bosqich joriy etilsa, 
yuridik taʼlimdagi transformatsiya haqiqiy 
mazmunga ega boʻlib, huquqiy davlat qurishga 
xizmat qiladigan barqaror tizim shakllanishiga 
zamin yaratadi.

Qanday huquqshunoslar 
kerak?

Zamonaviy huquqshunos bilimli boʻlishdan 
tashqari qaror qabul qilish masʼuliyatini his 
etadigan shaxs boʻlishi kerak. Shu maʼnoda, 
bugun jamiyatga huquqiy vaziyatni tahlil qila 
oladigan, mustaqil va tanqidiy fikrlaydigan, 
xalqaro huquqiy muhit va standartlarni 
tushunadigan, raqamli texnologiyalar 
hamda sunʼiy intellekt bilan ishlay oladigan 
huquqshunoslar zarur. Bu talablar tasodifiy emas, 
ular taʼlimni natijaga yoʻnaltirish gʻoyasidan 
kelib chiqadi.

Shu bois, davlatimiz rahbarining mazkur 
farmonidagi vazifalar yuridik taʼlimni isloh qilish 
oʻquv rejalarini yangilash barobarida kadrlar 
tayyorlash falsafasini tubdan oʻzgartirishga 
xizmat qilishini nazarda tutadi. Yuridik taʼlim 
ana shu talablarga javob bermasa, islohotlar 
samarasi cheklanib qoladi.

Yuridik taʼlimni isloh qilish sohaviy yoki 
akademik masala emas. Bu — huquqiy davlatning 
kelajagini belgilaydigan strategik qaror. Chunki 
qonunlar oʻz-oʻzidan ishlamaydi. Ularni inson 
qoʻllaydi. Insonni esa taʼlim shakllantiradi. Agar 
biz adolatli sud, qonun ustuvorligi va davlatga 
ishonchni mustahkamlashni istasak, yuridik 
taʼlim masalasiga ikkinchi darajali mavzu deb 
emas, davlatchilik poydevori sifatida qarashimiz 
shart.

Ikrom ERGASHEV,
yuridik fanlar doktori, professor

Hazrat Navoiy xalqimizning ongu tafakkuri, 
badiiy madaniyati tarixida butun bir davrni tashkil 
etadigan buyuk shaxs, milliy adabiyotimizning tengsiz 
namoyandasidir. U mamlakatimizning gʻururi, shon-
sharafini butun dunyoga tarannum qilgan oʻlmas 
soʻz sanʼatkori. Qolaversa, adabiy-badiiy ijodi, ilmiy 
merosi va turkiy adabiy til asoschisi oʻlaroq, barcha 
turkiy ellarni oʻz qalami bilan birlashtira olgan buyuk 
siymo.

Mutafakkir adib oʻz davrida turkiy tilni sheʼriyat 
osmoniga koʻtardi. “Muhokamat ul-lugʻatayn” asarini 
yozib, ona tilimizning fors tilidan kam emasligi, aksincha, 
undan ustun jihatlari koʻpligini ilmiy asosda isbotlab 
berdi. Shu tariqa bobomiz turkiy tilning bor nazokati 
va soʻz boyligini butun umri, ijodiy faoliyati davomida 
namoyon qilgan.

Jahon miqyosidagi eʼtirof

Insonning quvonchu qaygʻusi, ezgulik va hayot 
mazmunini Navoiydek teran ifoda etgan shaxs dunyo 
adabiyoti tarixida kamdan-kam topiladi. Buning 
tasdigʻini turli mamlakatlarda ulugʻ bobomizga 
hurmat yuzasidan oʻrnatilgan muhtasham haykallar 
misolida ham koʻrish mumkin. Masalan, Moskva, 
Tokio, Boku va boshqa shaharlarda Hazrat Alisher 
Navoiy xotirasiga ehtirom ramzi sifatida haykallar 
qad rostlagan.

Bugungi globallashuv va axborot asrida bilimning 
ahamiyati yanada ortib bormoqda. Zamonaviy 
texnologiyalarni oʻzlashtirish, raqamli iqtisodiyotda 
ishtirok etish, ilm-fan va innovatsiyani rivojlantirish 
uchun, eng avvalo, ilmli avlod kerak. Zero, Hazrat Alisher 
Navoiy bejiz:              

Agar hikmatga boʻlsa iltifoting, 
Ki, boʻlsin Nuh umricha hayoting, 
demagan. 
Xalqimiz nazdida azaldan ilmlilik insonning eng goʻzal 

va eʼzozli fazilatlaridan biri sifatida qadrlanib kelgan. 
Chunki bilim faqat oʻqish va yozish malakasi emas, 
balki maʼnaviyat, zehn va jamiyat taraqqiyotining asosiy 
mezoni hisoblangan. Shu bois, yurtimiz tarixidagi ulugʻ 
mutafakkirlar, soʻz sanʼatkorlari va maʼrifat peshvolari 
savod masalasiga alohida urgʻu bergan. Jumladan, Alisher 
Navoiyning “Muhokamat ul-lugʻatayn”, “Lison ut-tayr” 
asarlarida til, maʼno va maʼrifatning chuqur ifodasi orqali 
ilm-maʼrifatning inson kamolotidagi beqiyos ahamiyati 
yoritilgan. Munis Xorazmiy asarlarida ham yosh avlodga 
savod oʻrgatishning ahamiyati, uning zamon va taraqqiyot 

uchun zarurligi teran maʼnoda ifoda etilgan. U oʻz 
davrining pedagog olimlaridan biri sifatida bolalarning 
xat-savod chiqarishi va ilm oʻrganishini osonlashtirish 
maqsadida “Savodi taʼlim” asarini yaratgan. Mazkur 
risolada oʻqish va yozishni tez hamda samarali oʻrganish, 
chiroyli xat yozish koʻnikmalarini egallash, shuningdek, 
husnixatga oid masalalarga alohida eʼtibor qaratilgan. 
Asarda til, yozuv va husnixatning jamiyat hayotidagi oʻrni, 
ayniqsa, maʼnaviy boylikni kelajak avlodga yetkazishdagi 
ahamiyati chuqur yoritib berilgan. 

Bu asarlar, umuman olganda, ajdodlarimizning asrlar 
davomidagi qarashlari va intilishlarini namoyon etadi. 
Shunday boʻlsa-da, muayyan vaqt siyosiy qarashlarning 
noxolisligi hamda milliy kamsitish ruhidagi yondashuvlar 
asosida Turkiston oʻlkasi aholisining savodxonligi 
masalasida soxta va haqiqatga toʻgʻri kelmaydigan 
xulosalar berilgan. Aslida, soʻnggi paytlarda oʻtkazilgan 
tadqiqotlar natijalariga koʻra, 1913-yilda Turkiston 
oʻlkasida 7665 ta maktab va madrasa faoliyat yuritgan. 
Bu raqamlar ayrim manbalarda qayd etilganidan farqli 
oʻlaroq, oʻlkamiz aholisining savodxonlik darajasi ancha 
yuqori boʻlganini koʻrsatadi.

Xalqaro tadqiqot platformalari maʼlumotiga koʻra, 
hozirgi kunda Oʻzbekistonda savodxonlik darajasi 
100 foizni tashkil etmoqda. Hisobotda umumjahon 
savodxonlik darajasiga erishishda  Oʻzbekiston hukumati 
hamda taʼlim sohasi xodimlarining muhim hissasi alohida 
eʼtirof etilgan. 

Islohotlar natijasida Oʻzbekistonda maktabgacha 
va umumiy oʻrta taʼlim sohasiga ajratiladigan mablagʻ 
sezilarli oshirildi. Bu oʻzgarishlar samarasi oʻlaroq, 

Prezidentimizning Oliy Majlis va Oʻzbekiston xalqiga 
Murojaatnomasida barcha sohada amalga oshirilgan islohotlar chuqur tahlil 
qilinib, istiqboldagi vazifalar belgilab berildi. Davlatimiz rahbari 2026-yilni 
yurtimizda “Mahallani rivojlantirish va jamiyatni yuksaltirish yili” deb eʼlon qildi. 
Shuningdek, ijtimoiy-madaniy hayotimizdagi muhim sanalar keng nishonlanishi, 
jumladan, Mir Alisher Navoiy bobomizning qutlugʻ tavallud ayyomiga 
tayyorgarlikni tezda boshlash zarurligini ham alohida qayd etdi.

Turgʻun ZIYAYEV,
Toshkent davlat iqtisodiyot universiteti 
faxriy doktori, I darajali “Mehnat 
faxriysi” koʻkrak nishoni sohibi

Zotan, biror millat maʼnaviyatiga xos qadriyatlarni 
boshqa xalqlarning tan olishi, tabiiyki, ana shu xalq 
tarixiga chuqur hurmat ifodasidir. Bunday eʼtirof 
xalqning gʻururi va iftixorini oshirish, milliy oʻzligini 
yanada yuksaltirishga xizmat qiladi.

Maʼnaviy yuksalish timsoli

Davlatimiz rahbari 2024-yili Navoiyga tashrifi chogʻida 
viloyat maʼnaviy tarbiya va maʼrifiy yuksalish yoʻlida 
barchaga oʻrnak boʻlishi kerakligini taʼkidlab, 2025-yilni 
viloyatda “Alisher Navoiy yili” deb eʼlon qilishni taklif 
etgan edi. Ushbu tashabbus doirasida respublika tanlovi 
va navoiyxonlik kechalari oʻtkazilishi, yoshlarbop kitoblar 
chop etilishi, shoir asarlari boʻyicha filmlar tayyorlanishi, 
“Yangi Navoiy” shaharchasida muhtasham haykal va 
muzey barpo etilishi gʻoyasi ilgari surilgandi.

Tarixga nazar solsak, Alisher Navoiyning 550 yillik 
yubileyi munosabati bilan 1991-yil Oʻzbekistonda 
ilk marta “Alisher Navoiy yili” deb eʼlon qilingan. 
Mamlakatimiz va xorijdagi ilm-fan muassasalari hamda 
bir qancha nufuzli maskanlarga bobomiz nomi berilgan. 
Jumladan, Xalqaro astronomiya uyushmasi Merkuriy 
sayyorasidagi 15 kraterdan birini Alisher Navoiy nomi 
bilan atagan. Bundan tashqari, Turkiy davlatlar tashkiloti 
doirasida Navoiy nomidagi xalqaro mukofot taʼsis 
etilganini faxr bilan eʼtirof etish lozim.

Soʻnggi yillarda yurtimizda buyuk ajdodlarimizning 
maʼnaviy-maʼrifiy merosini oʻrganishga eʼtibor tubdan 
kuchaydi. Xususan, Alisher Navoiy hayoti va ijodini 
chuqur tadqiq etish, ilmiy-madaniy merosini asrab-
avaylash hamda keng ommalashtirish borasidagi ishlar 
yangi pogʻonaga olib chiqildi.

Prezidentimizning 2020-yil 
19-oktabrdagi tegishli qarori 
buyuk shoir va mutafakkir, 
atoqli davlat va jamoat arbobi 
Alisher Navoiyning boy, 
serqirra ijodiy merosini chuqur 
oʻrganish, asarlarini yurtimizda 
hamda xorijiy mamlakatlarda 
keng targʻib qilishda muhim 
ahamiyat kasb etmoqda. 
Navoiyshunos olimlarimiz 
va Alisher Navoiy xalqaro 
jamgʻarmasi diqqatga sazovor 
xayrli ishlarni bajarmoqda.

Bobomiz asarlarida inson qadri, komillik va 
xalq manfaatlari gʻoyasi mujassam. Ulugʻ shoirning 
“Xamsa” asari 64 tilga tarjima qilingan. Hazrat 
Navoiyning qoʻlyozmalari Rossiya, Buyuk Britaniya, 
Turkiya, Eron, AQSH va boshqa mamlakatlarning 
kutubxona hamda muzeylarida eng qimmatli durdona 
sifatida saqlanmoqda.

Ilm insonning dunyoqarashini kengaytiruvchi, 
unga mustaqil fikrlash, yangicha qaror qabul qilish va zamon talablariga 

mos yashash imkonini beruvchi asosiy mezondir. Ilmli millat — kuchli 
davlatning garovi. 

xususiy sektor bilan hamkorlikda bogʻchalardagi oʻrinlar 
soni ikki yarim millionga, qamrov darajasi 78 foizga 
yetkazildi. Ayni vaqtda mamlakatimizda 7 mingta davlat 
bogʻchasi va 32 mingga yaqin xususiy bogʻcha faoliyat 
koʻrsatmoqda. 

Haqiqatan, bugungi kunda mamlakatimizda taʼlim 
tizimining uzviyligi va uzluksizligini taʼminlashga 
qaratilgan mustahkam zanjir yaratildi. Oʻtgan davr 
mobaynida maktabgacha, umumiy oʻrta va maktabdan 
tashqari taʼlim sohasida yagona davlat siyosati ishlab 
chiqildi va tizim toʻliq transformatsiya qilindi. Bola 
bogʻchadan maktabni bitirishiga qadar boʻlgan jarayonda 
milliy qadriyatlarimizga tayangan tarbiya, zamonaviy 
bilim va koʻnikmalarga asoslangan taʼlim, yoshlarning 
qiziqishlari va iqtidoriga qarab seleksiya qilish boʻyicha 
samarali tizim shakllandi. Bu esa yigit-qizlarning 
bolaligidanoq mustaqil fikrlash va tahlil qilish qobiliyatini 
rivojlantirish imkonini bermoqda. 

Shu bilan birga, taʼlim sohasi vakillarini qoʻllab-
quvvatlash, ularning mehnatiga munosib baho berish 
hamda ijtimoiy maqomini oshirish yoʻlida muhim 

qadamlar qoʻyilmoqda. Jumladan, malaka, til bilish, 
yangi baholash tizimi, fan olimpiadalari kabi mezonlar 
asosida oʻqituvchilarga 10 dan ortiq ustama joriy qilindi. 
Bundan samarali foydalangan 60 ming oʻqituvchi hozir 
8-12 million soʻm maosh olyapti. Bogʻcha tarbiyachilari 
oyligi 65 foiz oshirilib, maktab oʻqituvchilari maoshiga 
tenglashtirildi. Bu orqali maktabgacha taʼlim tizimida 

mehnat qilayotgan pedagoglarning nufuzi yanada 
yuksalishi kutilmoqda. Shuningdek, maktab direktorlari, 
ularning oʻrinbosarlari hamda bogʻcha mudiralarining 
ish haqi sezilarli tarzda koʻtarilib, 7-10 million soʻmdan 
oshdi.

Bunday chora-tadbirlar taʼlim sifati va samaradorligini 
oshirish, oʻqituvchi va tarbiyachilarning nufuzini 
yuksaltirish, yosh avlodning zamonaviy bilim va 
koʻnikmalarni egallashiga zamin yaratmoqda. Taʼlim 
muassasalarining innovatsion rivojlanishi, zamonaviy 
oʻquv dasturlari va pedagogik yondashuvlarni joriy 
etish uchun zarur shart-sharoitlar shakllantirilmoqda. 
Bu yondashuv, birinchi navbatda, pedagog kadrlarning 
tajribasini oshirish, taʼlim sohasidagi eng ilgʻor metodika 
va innovatsiyalarni oʻzlashtirishga xizmat qiladi. 

Ilm ildizi boʻlgan savodxonlik tushunchasi muayyan 
vaqt muvozanatida jamiyat taraqqiyotining ijtimoiy, 
siyosiy, ilmiy, madaniy va ruhiy jarayonlari bilan 
uzviy bogʻliq holda oʻz maʼno-mohiyatini kengaytirib 
boraveradi. Shu nuqtayi nazardan, Oʻzbekistonda bugungi 
kunda yoshlar va kattalar oʻrtasida turli yoʻnalishlarda 
savodxonlikni oshirishga alohida eʼtibor qaratilmoqda. 
Xususan, moliyaviy va huquqiy savodxonlikni 
rivojlantirish, zamonaviy axborot texnologiyalaridan 
unumli foydalanish, tibbiy madaniyat va sogʻlom turmush 
tarzini shakllantirish kabi masalalar jamiyat hayotida 
ustuvor ahamiyat kasb etmoqda. Savodxonlikning 
bu yangi qirralari, avvalo, zamon talabi va har bir 
fuqaroning rivojlanish yoʻlida toʻgʻri qaror qabul qilish, 
imkoniyatlarni anglash va hayotda muvaffaqiyatga 
erishish garoviga aylanmoqda. 

Eng muhimi, hozirgi global raqobat va tezkor 
oʻzgarishlar davrida savodxonlikning zamonaviy 
yoʻnalishlarini egallash insonning  kelajak yoʻlidagi eng 
asosiy kapitali boʻlib, jamiyat taraqqiyotining strategik 
omili sifatida namoyon boʻlmoqda. Shu jihatdan uning 
mohiyati shaxsning tanqidiy va kreativ fikrlay olishi, 
toʻgʻri qaror qabul qilishi, axborotni saralab, undan 
samarali foydalanish qobiliyati bilan belgilanadi. Bunday 
kompetensiyalar har bir fuqaroga shaxsiy rivojlanish, 
iqtisodiy va ijtimoiy jarayonlarda faol ishtirok etish 
imkonini yaratish bilan birga davlat va jamiyat uchun 
barqaror taraqqiyot, innovatsion salohiyat va global 
raqobatbardoshlikni taʼminlaydi. 

Savodxonlik masalasi yangi davrda ilmli va maʼrifatli 
avlodni voyaga yetkazish, millatning intellektual 
salohiyatini yuksaltirish va milliy taraqqiyot strategiyasini  
amalga oshirishda beqiyos ahamiyat kasb etadi. Zotan, 
asrlar davomida yurtimizda sayqal topib kelgan ilmlilik, 
maʼrifatlilik kelgusida ham yangi Oʻzbekistonning izchil 
taraqqiyotida va jahon hamjamiyatida munosib oʻrin 
egallashida muhim strategik omil sifatida namoyon boʻlib 
qolaveradi.

Shuhrat NORMURODOV,
jurnalist 

